
PONOSNI

Medalja 
ZASLUGA ZA NAROD

Ličnost 2021. godine – 
DJECA OBOLJELA OD  
MALIGNIH BOLESTI
Odlukom uređivačkog kolegijuma „Nezavisnih novina“, za ličnost 2021. godi-
ne proglašena su djeca oboljela od malignih oboljenja u BiH. U obrazloženju 
odluke navedeno je da su oni istinski heroji koji se od malih nogu suočavaju 
s teškom borbom i zajedno sa svojim roditeljima na putu do ozdravljenja 
nailaze na brojne prepreke. „Nezavisne novine“ uručile su Udruženju „Iskra“ 
na čuvanje plaketu kao simbol njihove opredijeljenosti da će i ubuduće biti 
podrška malim herojima u njihovoj borbi.

Povodom 9. januara, Dana Republike Srpske, Udruženje roditelja djece oboljele od malignih bolesti „ISKRA“ odliko-
vano je Medaljom zasluga za narod. Medalja nam je dodijeljena 2018. godine za zasluge u oblasti humanitarnog i 
duhovnog rada, kojim se doprinosi opštoj afirmaciji Republike Srpske. 

Ovo je velika čast za Udruženje, ali i obaveza za budućnost.



Draga djeco, roditelji, prijatelji i donatori

Iza nas je još jedna godina u kojoj smo djelovali u duhu naše humane misije i ostajući dosljedni ciljevima i idealima 
koji su nas pokretali sve ove godine. Ponosni smo na naše aktivnosti koje stvaraju i čine one neraskidive veze između 
članova Udruženja, te gradili osjećaj zajedništva i pripadnosti među našom djecom i porodicama. U 2025. godini 
trudili smo se da prezentujemo naše udruženje na najvažnijim mjestima i u relevantnim društvenim krugovima. Iako 
pojmovi kao što su to konferencija, marketing, prezentacija, zakoni, prava, pravila ekonomskog poslovanja nisu bili 
dio našeg prethodnog života, uspješno smo savladali te izazove. Posvećenost rukovodstva Udruženja prevazišla je 
sve prepreke na koje smo nailazili.  “Plodovi” rada po završetku 2025. godine ogledaju se u finansijskoj i materijalnoj 
stabilnosti, prepoznatljivosti naših društvenih akcija, pratiocima na društvenim mrežama, objavama u sredstvima 
informisanja te u značajnoj podršci raznovrsnih društvenih organizacija i pojedinaca.

Djelovali smo s vjerom da činimo dobro, shvatajući našu ulogu podrške tokom liječenja i svjesni da se liječenje odvija 
negdje drugo. Ni na koji način ne preuzimamo zasluge naših posvećenih doktora i medicinskih radnika, ali uvjereni 
da nam naša iskustva daju za pravo da kažemo da razumijemo, saosjećamo i pomažemo u onom drugom aspektu 
naših života. Slavili smo život, pobjede, rođendane, radovali se malim stvarima. Nismo dali da udaljenost od kuće i 
šire porodice, drugara i škole, ijednog trenutka prevlada nad našim malim drugarima. Smijali smo se i plakali zajedno, 
fotografisali naše male i velike događaje, bili iskreni i trudili se da se smijemo i kada nam do smijeha nije, onako kako 
to život nameće i zahtijeva, ne pitajući za red i raspored. Tugovali smo kada smo bili tužni, daleko od očiju javnosti.

Predsjednik, Upravni odbor Udruženja i zaposleni Roditeljske kuće “Iskra” u svemu ovom su imali srdačnu i iskrenu 
podršku srodnih udruženja, institucija, privrednih organizacija, pojedinaca i šire društvene zajednice. Naše udru-
ženje je osjetilo iskre saosjećanja, empatije, podrške i razumijevanja, koje su dolazile sa svih strana u 2025. godini 
možda više nego ikad prije.

Trudili smo se da upoznamo društveno odgovorne organizacije i pojedince sa potrebom postojanja ovakvog udru-
ženja, sa našim aktivnostima na obezbjeđivanju materijalne i psihosocijalne podrške i rehabilitacije oboljeloj djeci 
i njihovim porodicama. Pozitivne reakcije, donacije i pažnja koju smo dobili u 2025. godini daju nam za pravo da 
budemo ponosni i da kažemo – uspjeli smo.

Uz iskrenu zahvalnost svima koji su dio svakodnevnog života “Iskre”, svim donatorima, aktivistima, institucijama, 
organizacijama, humanim privrednicima i pojedincima, prezentujemo sve što smo radili tokom 2025. godine. Sve 
važnije događaje i aktivnosti “Iskre”, zabilježene fotografijama ili pisanom riječi, predstavljamo vam u redovnom 
biltenu, koji je pred vama. 

Srdačno,

Ljiljana Simurdić, predsjednik Udruženja

RIJEČ 
PREDSJEDNICE 
UDRUŽENJA

Ljiljana Simurdić

Pametni lijekovi u liječenju raka –  
šta to zapravo znači?

Kada ljudi čuju izraz „pametni lijekovi“, često pomisle na nešto futurističko ili eksperimentalno. U stvarnosti, riječ je 
o savremenoj vrsti terapije koja je već godinama dio standardnog liječenja mnogih vrsta raka. 

 U 20. vijeku, posebno od 50-ih godina, počinje razvoj lijekova koji ciljaju specifične molekule ili puteve u tijelu. Prvo 
su to bili lijekovi koji su se koristili izvan onkologije, u kardiologiji i psihijatriji. Napretkom biotehnologije i genetskog 
inženjeringa tokom 80-ih i 90-ih godina, omogućen je razvoj bioloških lijekova, uključujući monoklonska antitijela 
(npr. rituksimab) koja su precizno usmjerena na ciljana obilježja ćelija.

Početkom 21. vijeka, razvojem genetskog inženjeringa i novih tehnologija pojavljuju se koncepti genetskih terapija 
što omogućava tretmane koji direktno mijenjaju genetski materijal pacijenata. U posljednjim decenijama, povećava 
se interesovanje za pametne lijekove koji poboljšavaju kognitivne funkcije, poput Adderalla ili modafinila, koji se 
koriste u kontekstu povećane koncentracije i produktivnosti. Pametni lijekovi se danas koriste u različitim oblastima 
medicine, uključujući onkologiju (ciljani lijekovi poput trastuzumaba), neurologiju (terapije za Alchajmerovu bolest) i 
psihijatriju (antidepresivi). Sposobnost preciznog ciljanja omogućava smanjenje nuspojava i poboljšanje efikasnosti.  

Pametni lijekovi predstavljaju značajan korak naprijed u medicini, omogućavajući personalizovanu i precizniju tera-
piju, čime se poboljšavaju ishodi liječenja. Za razliku od klasične hemoterapije, koja djeluje na sve brzodijeleće ćelije 
u tijelu (i zdrave i bolesne), pametni lijekovi su dizajnirani da ciljaju upravo one ćelije koje nose osobine raka. Drugim 
riječima – pokušavaju pogoditi tumorske ćelije, a poštedjeti zdravo tkivo. 

KAKO PAMETNI LIJEKOVI „PREPOZNAJU“ ĆELIJE RAKA?

Ćelije raka se razlikuju od zdravih ćelija po određenim molekulima, receptorima ili genetskim promjenama. Pametni 
lijekovi su napravljeni tako da se vežu upravo za te specifične „mete“.

To može biti: 
• protein koji je previše aktivan,
• receptor na površini ćelije,
• promijenjeni gen koji tjera ćeliju da se nekontrolisano dijeli.

RIJEČ 
DOKTORA

Prof. dr Jelica Predojević Samardžić, pedijatar, 
subspecijalista dječje hematologije i dječje onkologije;  
Odjeljenje dječije hematologije sa onkologijom i 
centrom za hemofiliju UKC RS.

Kada se lijek veže za tu metu, on može: zaustaviti 
rast tumora, spriječiti dijeljenje ćelija raka ili označiti 
ćeliju raka tako da je imunosistem prepozna i uništi. 
Neki su lijekovi dovoljno mali da mogu bez većih 
teškoća ući u ćeliju, pa se prvenstveno koriste za 
„gađanje“ ciljeva unutar ćelije tumora. Dolaze u obli-
ku tableta ili kapsula. Monoklonalna antitijela su po 
sastavu proteini, a proizvode se u specijalizovanim 
laboratorijama. Primjenjuju se intravenski.

Postoje dvije glavne grupe: lijekovi koji se koriste u 
ciljanoj terapiji (to su lijekovi koji direktno blokira-
ju određene mehanizme u ćeliji raka, koriste se, na 
primjer, kod: raka dojke, raka pluća, leukemija, raka 
debelog crijeva) i lijekovi koji se koriste u imunote-
rapiji (ovi lijekovi ne napadaju direktno tumor, nego 
pomažu vlastitom imunosistemu da ga prepozna i 
uništi. Oni „skidaju kočnice“ sa imunih ćelija koje su 
ranije bile onemogućene da djeluju).

DA LI SU PAMETNI LIJEKOVI „BLAŽI“ OD HEMOTERAPIJE?

U mnogim slučajevima – da. Pošto su ciljani, oni često imaju manje nuspojava u odnosu na klasičnu hemoterapiju, na 
primjer, uzrokuju manje opadanja kose, manje mučnine, manje oštećenja zdravih organa. Ali to ne znači da nemaju 
nuspojave. One su samo drugačije – mogu uključivati: osip na koži, umor, proljev, povišen krvni pritisak, promjene u 
radu jetre ili štitne žlijezde. Svaki pacijent reaguje drugačije. 

Ne postoje “univerzalni” pametni lijekovi za svakog pacijenta. Da bi pametni lijek djelovao, tumor mora imati određe-
nu „metu“. Zato se danas često rade molekularna testiranja i genetske analize tumora. Tek kada se utvrdi da tumor 
ima odgovarajuću osobinu, taj lijek ima smisla koristiti.

Danas su pametni lijekovi važan dio moderne onkologije: „Pravi lijek za pravog pacijenta“ ili kako mi to nazivamo - 
personalizovana medicina.

ŠTA PAMETNI LIJEKOVI ZNAČE ZA BUDUĆNOST LIJEČENJA RAKA? 

Oni su već sada promijenili sudbinu mnogih pacijenata. Kod nekih vrsta raka: produžili su život; pretvorili rak u 
hroničnu bolest i/ili poboljšali kvalitet života. Istraživanja stalno donose nove lijekove i nove ciljeve. Iako pametni 
lijekovi nude značajne prednosti, suočavaju se s izazovima kao što su to visoki troškovi, regulacija i etička pitanja u 
vezi sa genetskom intervencijom i kognitivnim poboljšanjem.

MITOVI I ISTINE O “PAMETNIM LIJEKOVIMA”

MIT: Pametni lijekovi potpuno zamjenjuju hemoterapiju.

ISTINA: Kod nekih pacijenata - da, ali kod drugih se koriste zajedno s hemoterapijom ili zračenjem.

MIT: Ako dobijem pametni lijek, nemam nuspojava.

ISTINA: Nuspojave postoje, ali su često drugačije i blaže nego kod klasične hemoterapije.

MIT: Pametni lijekovi djeluju kod svih vrsta raka.

ISTINA: Djeluju samo ako tumor ima određene osobine koje lijek može “prepoznati“.

MIT: Ovo su eksperimentalni lijekovi.

ISTINA: Mnogi pametni lijekovi su već godinama dio standardne terapije širom svijeta.

RIJEČ 
PREDSJEDNIKA  
UPRAVNOG ODBORA

Tatjana Stojčić

15. februar – Dan  sjećanja, borbe i nade

Kao roditelj djeteta koje se izborilo sa malignom bolešću, ovaj datum ne doživljavam kao jedan dan u godini. Za 
mene, za roditelje koje sam upoznala, borba je trajala svakog dana, u mislima, u nadi, kasnije u sjećanjima...

Kada roditelj čuje dijagnozu, svijet kakav je poznavao prestane da postoji. Ostanu pitanja, strah, dijete koje vas 
gleda, kojem morate da budete oslonac i kad ostanete bez snage. Tad pogledate u te okice i shvatite koliko je dječja 
hrabrost velika, koliko morate da pomognete djetetu da tako ostane do kraja liječenja. Roditelji nose ogromno breme 
koje se očima ne vidi. Oni se, u toku zajedničkog boravka u bolničkoj sobi ili Roditeljskoj kući zbliže sa drugim rodi-
teljima, postaju porodica i oslonac jedni drugima. Dijele nadu, toplu riječ, zagrljaj, snagu...

Ovaj dan nije samo podsjetnik na bolest. On je podsjetnik upravo na snagu koja ne smije da bude izgubljena i na 
solidarnost i podršku društva koja ne smije da izostane.

Iza nas je godina dobrih ljudi, otvorenih vrata i pruženih ruku. Zahvaljujući njima uspjeli smo da realizujemo sve 
planirane aktivnosti. Svima nama su inspiracija djeca, zato nastavljamo dalje, vjerujemo i ne odustajemo.

Nadam se napretku medicine i još boljim terapijama za našu djecu, da dobiju mnogo veće šanse za ozdravljenje.

Nadam se da će uvijek biti dobrih ljudi koji neće zaboraviti da u Banjaluci postoji  jedna topla Roditeljska kuća u kojoj 
stanuju Vjera, Ljubav i Nada!

Hvala svima koji ste dio naše hrabre priče i što Roditeljsku kuću „Iskra“ činite još toplijom.

Mi ćemo i dalje biti podrška djeci koja se liječe i njihovim roditeljima. Želim da s njima dijelimo samo osmijehe i 
pobjede!

S poštovanjem i zahvalnošću,

Tatjana Stojčić, predsjednik UO Udruženja „Iskra“

Prijateljstvo

Prijateljstvo je jedna od najljepših i najvažnijih veza među ljudima. Ono 
se gradi s vremenom, kroz iskrene razgovore, zajedničke trenutke i me-
đusobno povjerenje. Pravi prijatelj nije samo osoba s kojom se smijemo i 
zabavljamo, već i neko ko ostaje uz nas kada naiđu problemi i teški dani. 
Zato se kaže da se pravo prijateljstvo poznaje u dobru i u zlu.

U dobrim trenucima prijatelji zajedno dijele sreću, uspjehe i lijepe uspo-
mene. Oni nas bodre, raduju se našim pobjedama i pomažu nam da bu-
demo još bolji. Tada prijateljstvo postaje izvor radosti i pozitivne energi-
je. Međutim, pravi test prijateljstva dolazi u teškim trenucima. Kada smo 
tužni, razočarani ili suočeni s problemima, pravi prijatelj ne okreće leđa. 
On sluša, razumije, pruža podršku i daje nam snagu da nastavimo dalje.

Prijateljstvo u zlu znači biti uz nekoga bez interesa i koristi, iskreno i od 
srca. To je spremnost da se pomogne, oprosti i razumije. Takva prijatelj-
stva nas uče strpljenju, poštovanju i iskrenosti. Zahvaljujući prijateljima, 
lakše prevazilazimo prepreke i osjećamo se manje sami.

Na kraju, prijateljstvo u dobru i u zlu je dragocjeno i rijetko. Ono obogaćuje naš život i čini nas jačim i srećnijim lju-
dima. Pravi prijatelji su oni koji ostaju uz nas u svim životnim situacijama i zbog kojih znamo da nikada nismo sami. 

Rada Trivić, zamjenik predsjednika UO



BROJ 11/2026.          GODIŠNJI BILTEN UDRUŽENJA RODITELJA DJECE OBOLJELE OD MALIGNIH BOLESTI „ISKRA“ 11

15. FEBRUAR

Međunarodni dan djece oboljele  
od malignih bolesti, 15. februar 
Međunarodni dan djece oboljele od malignih bolesti 
obilježavamo 15. februara s ciljem podizanja svijesti o 
izazovima s kojima se suočavaju djeca oboljela od raka 
i njihove porodice. 

Taj dan nas podsjeća na važnost pružanja podrške, ra-
zumijevanja i nade onima koji vode hrabre bitke protiv 
ove teške bolesti.

Svako dijete zaslužuje djetinjstvo ispunjeno igrom, lju-
bavlju i snovima.

Naša zajednička odgovornost jeste da im pružimo po-
dršku, osiguramo kvalitetno liječenje i pokažemo im da 
nisu sami. 

Malim borcima i njihovim porodicama šaljemo poruku 
hrabrosti, solidarnosti i nade – jer zajedno možemo više.

Zlatna traka simbol je borbe protiv dječjeg raka. Neka 
nas podsjeti na važnost ranog otkrivanja, mogućnosti 
savremenog liječenja i neprestane borbe za bolje sutra 
svakog djeteta.

Budi podrška � �

15. FEBRUAR

Povodom Međunarodnog dana djece oboljele od malignih bolesti dijelili smo zlatne trakice i informativni mate-
rijal. Hladno vrijeme i kiša nisu nas mogli omesti jer smo imali dobru vilu - Zvjezdanu Dervić. (@into_the_silk;  
@aerial_arts_banjaluka) 

15. FEBRUAR

U Muzeju Republike Srpske održana  
radionica „Napiši pismo podrške“
Povodom obilježavanja 15. februara, Međunarodnog dana djece oboljele od malignih bolesti, Muzej Republike Srp-
ske je u saradnji sa Udruženjem roditelja “Iskra”, organizovao radionicu pod nazivom “Napiši pismo podrške”. U 
radionici su učestvovali učenici Medicinske škole Banjaluka, Katoličkog školskog centra “Ivan Merc” i Osnovne škole 
“Branko Radičević”.

Od svih lekcija, najvažnija je ona o empatiji i altruizmu, a najmlađi među nama, položili su taj test sa najvišim prizna-
njima. Svoju nesebičnu podršku prelili su na papir, a drugarima poželjeli brz oporavak. 



GODIŠNJI BILTEN UDRUŽENJA RODITELJA DJECE OBOLJELE OD MALIGNIH BOLESTI „ISKRA“         BROJ 11/2026.14

15. FEBRUAR

Baloni ispred  
Roditeljske kuće
Tradicionalno puštanje balona u vazduh ispred Rodi-
teljske kuće u znak podrške djeci oboljeloj od raka. 
A i nebo i mi plakali smo za onima koji su tu bitku 
izgubili. 

15. FEBRUAR

Akademija „Za hrabra mala srca“,  
Kuća Milanovića
Dragi prijatelji, 

Kako pretočiti dan u riječi?

Od srca Vam zahvaljujemo na dolasku i podršci povodom 
Međunarodnog dana djece oboljele od malignih bolesti. U 
Kući Milanovića se tražila stolica više, zidovi su bili tijesni da 
prime svu ljubav i toplinu koju ste nam donijeli u goste. 

Iskre prijateljstva i ljubavi su iskrile na sve strane.

Vaša prisutnost i toplina donijeli su osmijehe i radost onima 
kojima je to najpotrebnije - našim malim, a velikim hrabrim 
srcima.

Posebno hvala prof. dr Jelici Predojević Samardžić i njenom 
timu koji se nesebično daje i trudi da našu djecu što lakše 
provedu putem od bolesnog do zdravog djeteta (#eQuoLpro-
ject). 

Hvala Maji Tatić koja nas je svojim čarobnim glasom, uz pje-
smu “Sve poruke tvoje”, podsjetila da sve miriše na ljubav i 
ljubav se osjećala.

Hvala voditeljki Verici Kalabi koja nas je umilnim glasom pro-
vela kroz ovaj događaj. Hvala svima koji su srcem uz nas, a 
nisu mogli biti prisutni ❤ ❤ ❤.

15. FEBRUAR

Istočno Sarajevo, podrška za male heroje

Foto: katera.news

Udruženje roditelja djece oboljele od malignih bolesti “Iskra” u Istočnom Sarajevu i Psihološka sekcija JU Srednjoš-
kolski centar “Istočna Ilidža” obilježili su 15. februar, Međunarodni dan djece oboljele od malignih bolesti. 

Srednjoškolci su željeli da pošalju podršku svoj oboljeloj i izliječenoj djeci od malignih bolesti i njihovim roditeljima 
koji prolaze ili su prošli kroz najteže životne borbe.

Međunarodni dan djece oboljele od malignih bolesti obilježava se svake godine 15. februara, čime se želi iskazati 
potreba za ulaganjem zajedničkih napora društva da problem obolijevanja od raka u djetinjstvu postane nacionalni 
i globalni zdravstveni prioritet, a posebno u programima očuvanja i unapređenja zdravlja djece.

Tehnička škola, Doboj
Savjet učenika Tehničke škole, Doboj obilježio je 15. februar,  
Međunarodni dan djece oboljele od malignih bolesti nošenjem 
zlatne trake u znak podrške oboljeloj djeci i njihovim roditeljima. 
Ova škola je u humanitarnoj akciji prikupila novčana sredstva u 
vrijednosti od 850 KM, koja su uplaćena na račun Udruženja za 
Roditeljsku kuću “Iskra” u Banjoj Luci, u kojoj borave mališani  
oboljeli od malignih  bolesti.

15. FEBRUAR

Članica Udruženja „Iskra“ Dragana Đurđević, gostovala je u emisiji „Početak dana“ na Televiziji K3 povodom obilježa-
vanja 15. februara i razgovarala o malignim bolestima kod djece, važnosti pravovremene dijagnoze i adekvatnog lije-
čenja te o važnosti  podrške roditelja sa iskustvom roditeljima koji sada prolaze proces liječenja dječjeg maligniteta. 
Na svom ličnom primjeru pokazala je da je put do izlječenja mukotrpan, ali da je izlječenje moguće. Hvala Televiziji 
K3 na konstantnoj i nesebičnoj podršci svih ovih godina.  

Međunarodni dan djece oboljele od malignih bolesti učenici JU OŠ „Ivo Andrić“, Banja Luka i ove godine obilježili 
su raznim kreativnim radioničkim aktivnostima. Zajedno sa svojim učiteljima razredne nastave pružili su nesebičnu 
podršku svojim bolesnim vršnjacima.

Piše: Aleksandra Klindić, MA psiholog

Posljednjih godina sve je veći broj djece oboljele od raka 
koja prežive tu tešku bolest. Ipak, uspješan završetak 
onkološkog liječenja ne znači nužno da se u budućno-
sti neće suočiti sa nekom od posljedica liječenja bolesti. 
Vjerovatnost kasnih posljedica koje liječenje ostavlja po-
većava se s vremenom i odrastanjem djeteta.

Psihološke kasne posljedice predstavljaju jednu od naj-
češćih i najdugotrajnijih kasnih posljedica upravo zbog 
specifičnog, dugotrajnog i kompleksnog liječenja mali-
gnog oboljenja. Ono podrazumijeva invazivne procedu-
re, dugotrajne hospitalizacije, osjećaj gubitka kontrole, 
neizvjesnost ishoda liječenja i strah od smrti, a koje če-
sto ostavljaju duboki psihološki trag u osjetljivom dječ-
jem mozgu. Posebno su ranjive osobe koje su liječene u 
ranom razvojnom periodu, ili su bile izložene intenzivnim 
terapijama. Sve ove stavke začajno utiču na kasniji kvali-
tet života izliječenih mladih osoba.

Psihološke teškoće se najčešće mogu javiti u obliku 
narušenih emocionalnih stanja poput depresije, 
anksioznosti, hroničnog stresa, te pos�rau-
matskog stresnog poremećaja, a koja dalje 
mogu dovesti do problema u partnerskim i 
socijalnim odnosima, obrazovanju i zapo-
šljavanju.

Nalazi iz prakse koji ukazuju na značaj 
psihološke podrške i nakon liječenja

Može se reći da je pos�raumatski stresni po-
remećaj u određenoj mjeri prisutan kod skoro 
svake mlade osobe koja je u djetinjstvu lije-
čena od maligne bolesti. On se najčešće 
manifestuje kroz stalne strahove, od-
gađanje medicinskih kontrola, poja-
čanu razdražljivost, noćne more, 
intruzivne misli o bolesti, te sna-
žan strah od povratka bolesti.

Evropske studije ukazuju na to 
da je upravo strah od recidi-
va jedan od glavnih okidača 
trajnog psihološkog distre-
sa kod mladih preživjelih. A 
da je ovaj nalaz tačan, po-
kazuju i rezultati lokalne 

ankete koju smo u septembru prošle godine sproveli na 
uzorku 50 mladih osoba iz Republike Srpske koje su za-
vršile onkološko liječenje u djetinjstvu ili adolescenciji. 
Anketa je sprovedena u okviru e-QuoL projekta, a re-
zultati su predstavljeni na 31. PanCare sastanku “Pan-
Care Jahorina 2025”. Čak 66 odsto ispitanika navelo 
je strah od povratka bolesti, dok je 52 odsto izrazilo 
zabrinutost zbog dugoročnih zdravstvenih komplikaci-
ja, što jasno ukazuje na kontinuiranu prisutnost ank-
sioznosti i zdravstvene nesigurnosti i nakon završenog 
liječenja. Ipak, znatan broj mladih izražava potrebu za 
jasnim i prilagođenim informacijama o kasnim posljedi-
cama liječenja, što ukazuje na važnost komunikacije sa 
medicinskim timom i nakon perioda liječenja.

Takođe, ostali rezultati ankete ukazuju na to da se mla-
de osobe veoma često suočavaju sa stigmom i predrasu-
dama. U anketi je gotovo polovina ispitanika (48 odsto) 
izjavila da je barem povremeno doživjela stigmu, najče-

šće u školskom i akademskom okruženju. Takva 
iskustva mogu dovesti do povlačenja, sma-

njenog samopouzdanja i otežanog soci-
jalnog povezivanja, posebno u osjetlji-
vom periodu adolescencije.

Iako 58 odsto mladih otvoreno govo-
ri o svom iskustvu bolesti, znatan 

broj ispitanika dijeli svoje iskustvo 
samo s odabranim osobama ili ga 

u potpunosti zadržava za sebe, 
što može biti znak potrebe za 
zaštitom od nerazumijevanja 
ili diskriminacije.

Zaključak

Iskustvo maligne bole-
sti u dječjoj dobi če-

sto ostavlja dugo-
ročne psihološke 
poslje dice i zahti-
jeva kon ti  nuiranu 
podršku cijelog multi-
disciplinarnog ti-
ma. Savremene 
evropske pre-
poruke naglaša-

vaju da praćenje 

Psihološke kasne posljedice liječenja 
malignih bolesti u dječjoj dobi

Postoje rečenice koje nijedan roditelj nikada ne bi treba-
lo da čuje. Jedna od njih je „vaše dijete ima rak“. A kada 
je čujete više ništa osim nje ne postoji. Nestane sve – 
osim te jedne misli koju ne možete da izgovorite jer je 
previše strašna - rak je neizlječiva bolest, koliko vreme-
na nam je ostalo. Ipak, u nekom momentu do vas dopre 
spasonosna rečenica – rak je izlječiv i tek tada počnete 
ponovo da dišete. 

Nakon toga pred djetetom i vama pruža 
se dugačak put koji morate da pre-
đete prije konačnog cilja, a to je 
izlječenje i odlazak kući. Taj put je 
dugotrajan i ispunjen je strahom, 
tugom, ljutnjom, bolom, očajem, 
krhkom nadom i bojažljivom 
srećom, pretragama, terapija-
ma... Svakodnevica se pretvara 
u čekanje – uvijek nešto čekate 
- pretrage, pa rezultate pretraga, 
terapije, krvne slike, pad tempe-
rature, izlazak iz krize, dobar 
nalaz hemokulture... Počnete 
da se veselite, za normal-
ne ljude, čudnim stvarima. 
Obradujete se neutrofilima 
više nego rodu rođenom, a 
leukocitima pišete pjesmi-
ce. Dobar rezultat mijelo-
grama, PET-a, magneta... 
predstavlja vrhunac sre-
će za koji ste mislili da ne 
postoji. A toplomjer po-
staje đavolja sprava koja 
tjera strah u kosti. Ali 
nekako se naviknete na 
sve to i postane vam nor-
malan taj čudni život koji 
i nije život. Sati se pretva-
raju u dane, dani u mjesece 
i onda vam konačno kažu 

da je liječenje završeno i da svoje zdravo dijete možete 
odvesti kući. Kad čujete te najsrećnije riječi kojima ste se 
nadali, koje ste čekali, umjesto da se radujete i skačete 
od sreće, vi plačete. 

I kako nekome sa strane objasniti te suze. Nikako. Njih 
razumije samo majka koja je kao i vi vrijeme provodila u 
tišini bolničke sobe, srca zgrčenog od straha.

A kod kuće, u početku, teško vam je da se naviknete da 
je život tekao svojim tokom dok ste vi bili u bolnici. 

Djeca su išla u školu, suprug na posao. A vi osjeća-
te da je to neki život koji više nije vaš. Ne znate 

kako da pričate s normalnim ljudima, o nor-
malnim životnim problemima. O onome što 
je bilo u bolnici, što ste proživjeli, ne pričate 
istinski sa svojim najbližima. To dijelite sa 
drugim majkama, jer one razumiju sve, po-
nekad i bez riječi. S njima je lako pričati o 
starim ranama i novim strahovima. 

To iskustvo roditelja kojem je di-
jete bilo bolesno je dragocjeno, 
jer mi znamo kako se osjeća 
neko ko je čuo rečenicu „vaše 
dijete ima rak“. I zato, između 
ostalog, postoji Roditeljska 
kuća. Da neki novi roditelji 
u njoj dobiju podršku. Da 
im neko kaže, znam kako ti 
je, ovo ne moraš da prolaziš 
sam. Da neki stari roditelji u 
nju svrate i s nama podijele 
sreću, brigu ili tugu. U Rodi-
teljskoj kući bolest ne znači 
usamljenost, u njoj zajedno 
pronalazimo snagu, osmijeh 
i podršku. A zajedno je mno-
go lakše čekati i nadati se da 

će sve biti dobro.

Katica Kerkez, upravnica  
Roditeljske kuće „Iskra“

Put od straha do nade

mentalnog zdravlja mora biti sastavni dio dugoročnog 
praćenja djece i mladih nakon onkološkog liječenja. A 
rezultati lokalnog istraživanja u potpunosti su u skla-
du s tim smjernicama i jasno ukazuju na to da preživje-
le osobe ne traže samo medicinsko praćenje, već razu-

mijevanje, emocionalnu sigurnost, psihološku podršku 
i društvenu jednakost. 

Samo na ovaj način, zajedničkim pristupom i brigom, 
možemo osigurati istinski oporavak i kvalitetniji život 
djece i mladih koji su pobijedili rak.

EVROPSKE KONFERENCIJE

15. CCI Europe konferencija 
(od 14. do 17. maja 2025., Budimpešta)

MladiCe Udruženja roditelja “Iskra” učestvovale su na 
15. redovnoj konferenciji CCI Europe. Konferencija je 
uspješno održana od 14. do 17. maja u Budimpešti u 
partnerstvu sa SIOP Europe, a na njoj je učestvovalo 
130 učesnika. Naše mladiCe imale su čast da učestvu-
ju na sastanku mladih koji su se liječili od raka, a koji 
dolaze iz zemalja širom Evrope. Razmijenili su ideje i 
iskustva, te se upoznali s pravima i poteškoćama mla-
dih iz svih dijelova Evrope.

EVROPSKE KONFERENCIJE

Piše: Vladimir Pejić

U maju 2025. godine imao sam privilegiju da prisustvujem 
CCI konferenciji u Budimpešti – istinski inspirativnom do-
gađaju koji okuplja preživjele od dječjeg raka, organizacije 
koje im pružaju podršku, zdravstvene radnike i volontere 
iz cijele Evrope. Ovo iskustvo nije bilo samo edukativno, 
već i duboko lično i emocionalno ispunjavajuće.

Tokom konferencije prisustvovao sam raznim preda-
vanjima i radionicama na teme koje su izuzetno važne 
kako za nas preživjele, tako i za one koji nas podržavaju. 
Neka od najuticajnijih izlaganja bavila su se dugoročnim 
posljedicama liječenja, načinima na koje preživjeli ostaju 
međusobno povezani, boljom organizacijom i podrškom 
volonterima, kao i pružanjem psihološke pomoći preži-
vjelima i njihovim roditeljima. Još jedna važna tema koja 
mi je posebno ostala u sjećanju bila je povratak u školu 
nakon liječenja – izazov koji se često zanemaruje, a izu-
zetno je značajan.

Imao sam priliku da saznam više o praćenju zdravstve-
nog stanja nakon liječenja, kao i o konceptu Survivor 
Passporta – personalizovanom medicinskom dokumen-
tu koji pomaže preživjelima i zdravstvenim radnicima da 
prate medicinsku istoriju, primljenu terapiju i preporuče-
nu dugoročnu njegu. Ti alati su ključni za obezbjeđivanje 
adekvatnog praćenja i podrške tokom čitavog života.

Za mene lično, najzanimljivija tema bila je ideja prava 
na zaborav (Right to Be Forgo�en). Taj koncept, koji se 
postepeno uvodi kroz zakonodavstvo u nekim zemljama, 
omogućava pojedincima da u određenim situacijama ne 
moraju da otkrivaju svoju medicinsku istoriju – na pri-
mjer prilikom zapošljavanja ili apliciranja za osiguranje. 
To je snažan korak ka smanjenju stigme i promovisanju 
istinske jednakosti za preživjele.

Van zvaničnog programa, sam grad Budimpešta dao je 
cjelokupnom iskustvu poseban i nezaboravan šarm. To 
je prelijep, živahan grad bogate istorije, kulture i gosto-
ljubivih ljudi. Imali smo priliku da učestvujemo u brojnim 
grupnim aktivnostima i da zajedno istražujemo grad – 
pješačke ture, vožnje brodom, večere i neformalna dru-
ženja. Ti trenuci su nam pomogli da se bolje upoznamo, 
steknemo nova prijateljstva i izgradimo osjećaj zajedniš-
tva van konferencijskih sala.

Upoznao sam mnogo divnih ljudi iz cijele Evrope – iz 
Španije, Irske, Švedske i mnogih drugih zemalja. Razmje-
njivali smo priče, iskustva, smijeh i nadu. Posebno sam 
bio srećan što sam se ponovo sreo sa starim prijateljima 
iz Hrvatske, sa kojima sam u prošlosti dijelio mnoge važ-
ne trenutke.

Takođe, imao sam priliku da razgovaram sa ljekarima i 
zdravstvenim radnicima koji su prisustvovali konferen-
ciji, i bio sam zahvalan što sam čuo njihova razmišljanja 
o temama o kojima smo razgovarali. Njihova izlaganja 
pomogla su mi da bolje razumijem izazove i napredak u 
brizi za preživjele iz medicinskog ugla.

Vratio sam se kući ispunjen novim idejama, emocijama i 
obnovljenim osjećajem zajedništva. CCI konferencija me 
je podsjetila na to koliko je važno i korisno biti okružen 
ljudima koji te razumiju, podržavaju i inspirišu. Već se ra-
dujem sljedećoj konferenciji i novoj prilici za rast, učenje 
i još dublje povezivanje.

CCI konferencija u Budimpešti – moje iskustvo

EVROPSKE KONFERENCIJE

Regionalna konvencija mladih liječenih 
od raka „Crna Gora 2025“

Regionalna konvencija mladih liječenih od raka „Crna Gora 2025“ u organizaciji udruženja Fenix CG Udruženje Ro-
ditelja djece oboljele od kancera održana je od 26. do 28. septembra 2025. u Petrovcu. Ovaj trodnevni događaj 
okupio je mlade ljude iz regiona, a zajednički cilj bio je razmjena iskustava, edukacija i međusobna podrška na putu 
oporavka i ličnog razvoja. Kroz inspirativna predavanja, interaktivne sesije i nezaboravna druženja, Konvencija je 
pružila prostor za nove početke, ideje i povezivanje. Učesnici su imali priliku da prisustvuju predavanjima prof. dr 
Nikše Grgurevića, dr Jelene Roganović i dr Lorne Zaletel Zadravec, nutricionistkinje Zorice Đorđević i psihologa Di-
jane Milošević. Poseban trenutak Konvencije bio je zajednički izlet i vožnja žičarom Kotor - Lovćen, koja je spojila 
edukaciju, prirodu i zajedništvo. Regionalna konvencija mladih liječenih od raka pokazala je da snaga zajedništva, 
znanja i empatije može pokrenuti promjene i inspirisati nove početke.

EVROPSKE KONFERENCIJE

(od 17. do 19. septembra 2025., Jahorina)

Ovogodišnji 31. PanCare sastanak održan je na Jahorini 
od 17. do 19. septembra 2025., u Hotelu „Termag“. Lokalni 
organizatori i domaćini ovog velikog i značajnog susreta 
bili su prof. dr Jelica Predojević Samardžić i Udruženje ro-
ditelja „Iskra“. Prvi put, ovakav događaj održan je u zemlji 
koja nije članica Evropske unije, što dodatno naglašava 
njegov značaj za našu zemlju.

Ovogodišnjem sastanku „PanCare Jahorina 2025“ prisu-
stvovalo je ukupno 170 učesnika iz 29 evropskih zemalja. 
Tokom tri dana trajanja sastanka osim edukativnih radi-
onica, predstavljen je rad i dostignuća 10 pedijatrijskih 
onkoloških klinika i devet roditeljskih udruženja koja se 
bave problemima djece oboljele od malignih bolesti i njihovih porodica. Održano je 27 naučnih/stručnih prezentacija 
na temu rizika i praćenja kasnih posljedica, poboljšanja kvaliteta života adolescenata nakon onkološkog liječenja, 
problema s kojima se suočavaju te mogućnostima za njihovo rješavanje. Predstavljeni su dosadašnji rezultati te do-
nesene nove smjernice i planovi djelovanja u narednom periodu. Učesnici su imali priliku da učestvuju i u tradicional-
noj trci/šetnji „Fun Run“, uživaju u atrakcijama i ljepoti olimpijske planine Jahorina te nastupu Orkestra harmonika, 
Ugljevik.    

PanCare sastanak pružio je priliku mladim liječenim od malignih bolesti i njihovim roditeljima iz 29 evropskih zemalja 
da razmijene znanja i iskustva i međusobo se upoznaju. Takođe, bila je to prilika da se sa našim zdravstvenim pro-
fesionalcima: ljekarima i medicinskim sestrama družimo van bolničkih zidova, da uživamo i iskažemo im zahvalnost 
za sve što rade za nas. 

Ovaj događaj podržali su kompanija m:tel, kao dugogodišnji prijatelj Udruženja „Iskra“, Kabinet predsjednika Repu-
blike Srpske, Kabinet predsjednika Vlade Republike Srpske i Narodna skupština Republike Srpske.

31. PanCare sastanak -  
„PanCare Jahorina 2025“   

* Kao roditelju djeteta oboljelog od leukemije, prisustvo PanCare sastanku bilo mi je izuzetno značajno i korisno. 
Seminar mi je pružio važne i provjerene informacije o bolesti i dugoročnim potrebama djeteta nakon terapije. Imala 
sam priliku da se družim sa roditeljima koji su, takođe, izliječili svoju djecu i da podijelim iskustva s njima.

Radenka Đukić 

* PanCare sastanak je ostavio pozitivne utiske na majku i mene. Uživale smo u predivnim predavanjima i druženjima 
sa ostalim učesnicima. Upoznali smo mnogo novih doktora, izliječenih te njihovih roditelja i stekli nova prijateljstva. 
Predavanja su bila bogata raznoraznim činjenicama, odnosno, mogućim posljedicama nakon liječenja malignih bole-
sti. Za nas je ovo bilo nezaboravno iskustvo, koje nas je usrećilo i naučilo mnogo čemu.

Belma Čandić

* U septembru sam prisustvovala PanCare sastanku koji je na mene ostavio snažan i pozitivan utisak. Govorilo se o 
periodu nakon izlječenja, brizi o psihičkom i fizičkom stanju djeteta, te kako prepoznati kasne posljedice liječenja od 
maligne bolesti u djetinjstvu.

Predavanja doktora, zdravstvenih radnika, ali i osoba koje su u djetinjstvu preživjele malignu bolest dala su nam smjer-
nice na šta da obratimo pažnju u budućnosti. Ovaj sastanak je potvrda koliko je važno govoriti o životu nakon bolesti, 
dijeliti iskustva i graditi sistem podrške za djecu i njihove porodice. Posebno hvala profesorici Jelici Predojević Samardžić 
što je omogućila da ovako važan sastanak bude održan kod nas i što smo imali priliku da mu prisustvujemo.

Karolina Ninković

* Bilo mi je zadovoljstvo prisustvovati događaju kao što je to PanCare sastanak. Prisustvo velikog broja evropskih 
medicinskih stručnjaka i njihova predavanja nama roditeljima su od velikog značaja.

Znamo da su naša djeca prošla težak period, i sve novo što možemo da naučimo o njihovom zdravlju je jako bitno.

Kao i svaki roditelj svjesna sam da završetak liječenja “nije kraj” i da ima puno posljedica, koje se mogu javiti u kasni-
joj dobi. Upravo ova predavanja su nam pokazala kako da ih lakše prepoznamo i pravovremeno reagujemo.

Na mene kao roditelja najveći utisak su ostavili predavači koji su i sami u djetinjstvu bili onkološki pacijenti. Emotivno 
je bilo slušati i gledati te osobe koje iza sebe imaju borbu kao i naša djeca, a sada su uspješni stručnjaci, ostvareni 
porodični ljudi… baš onako kako i svaki roditelj želi za svoje dijete.

Nevena Makitan

* Mom sinu Mihajlu je uspostavljena dijagnoza tumora i liječen je na Klinici za dječije bolesti UKC RS. Mogućnost da 
učestvujemo na sastanku i radionicama PanCarea za mog sina i mene kao roditelja je bila od velikog značaja. Nama je 
to bio prvi kontakt i duženje sa djecom koja su liječena od malignih bolesti i sa njihovom roditeljima. Poseban osjećaj 
je bio provesti nekoliko dana sa roditeljima i djecom koji imaju slične probleme, te razmijeniti mišljenja i iskustva. Na 
samim radionicama smo upoznali odrasle ljude iz različitih dijelova Evrope, koji su kao djeca liječeni i izliječeni od ma-
lignih bolesti, pa nam je to bila motivacija i vjetar u leđa za dalje. Moj sin Mihajlo i ja smatramo da su nam radionice i 
predavanja bili od posebnog značaja, jer smo tu mogli čuti o mogućim posljedicama liječenja, kako ih prepoznati i šta 
poduzeti u vezi s tim. Druženje na Jahorini u okviru ovog sastanka je bilo lijepo i veoma korisno iskustvo. Vrlo rado 
ćemo se odazvati sličnim okupljanjima koja bi bila od pomoći Mihajlu, a i  našoj porodici, da što lakše prebrodimo 
poteškoće i  probleme koji su prisutne pri oporavku od liječenja.

Vesna i Mihajlo Gavranović

PanCare Jahorina – utisci roditelja i survivora

EVROPSKE KONFERENCIJE

Dan prije zvaničnog početka 31. godišnjeg PanCare sastanka – „PanCare Jahorina 2025“ u Hotelu „Termag“, održana 
je radionica “Kasne posljedice onkološkog liječenja u djetinjstvu”. O kasnim posljedicama i kako ih svesti na najma-
nju moguću mjeru govorili su vrsni stručnjaci pedijatrijske onkologije prof. dr Jelica Predojević Samardžić, prof. dr 
Jelena Roganović, dr Biljana Đurđević Banjac i mr sc. dr Dragana Malčić Zanić. Radionici su prisustvovali adolescenti 
liječeni od raka u djetinjstvu i njihovi roditelji, članovi Udruženja roditelja „Iskra“.

Radionica “Kasne posljedice  
onkološkog liječenja u djetinjstvu”

EVROPSKE KONFERENCIJE

Radionica „Kasne posljedice“ 
– moje iskustvo
Piše: Jelena Prodan

Na Jahorini, 16. septembra 2025., u sklopu PanCare sastanka održana je 
radionica o kasnim posljedicama liječenja malignih oboljenja u dječjem 
dobu. Među učesnicima su bili naši roditelji i djeca, a doktorice sa Odjelje-
nja dječje hematoonkologije su nam kroz prilagođene prezentacije približi-
le i objasnile mnogo toga. Kada se ustanovi dijagnoza malignog oboljenja 
djeteta, svima je primarni cilj - izlječenje. Taj put nije nimalo lak, lijekovi 
koji uništavaju maligne ćelije ostavljaju posljedice na mnoge organe. Tek 
u godinama nakon izlječenja, suočavamo se s tim. Na radionici smo mogli 
da saznamo puno toga i da budemo korak ispred. Ne mora da znači da će 
neka od tih posljedica da se desi, ali je vrlo važno da na vrijeme prepozna-
mo i da na vrijeme odreagujemo. Za djecu, a posebno za nas roditelje, ova 
radionica bila je jako značajna iako su teme bile teške dijelili smo zabrinu-
tost za budućnost i kvalitet života naše djece. Vratili smo se sa pozitivnim 
utiscima, sklopljena su divna prijateljstva i jedni za druge smo tu da pruži-
mo podršku i znamo da nismo sami u našem strahu i borbi.

Udruženje roditelja “Iskra”, objavilo 
je knjigu „Kasne posljedice onkološ-
kog liječenja u djetinjstvu“ s ciljem 
da osnaži, edukuje i pruži podrš-
ku roditeljima i adolescentima koji 
su se suočili sa izazovima liječenja 
maligne bolesti u djetinjstvu. Auto-
ri knjige su stručnjaci pedijatrijske 
onkologije prof. dr Jelica Predojević 
Samardžić, prof. dr Jelena Rogano-
vić, dr Biljana Đurđević Banjac i mr 
sc. dr Dragana Malčić Zanić. Liječe-
nje raka ostavlja mnoge tragove, a 
kasne posljedice kod djece mogu se 
osjetiti tokom cijelog života. Knjiga 
nudi uvid u te posljedice, omoguću-
jući roditeljima da ih na vrijeme pre-
poznaju i da steknu znanje koje će 
im pomoći da ih prevladaju. 

Knjiga  
„Kasne  
posljedice  
onkološkog  
liječenja u  
djetinjstvu“

OKRUGLI STOLOVI, KONFERENCIJE, RADIONICE...

Okrugli sto  
“Ujedinjeni  
protiv raka”
Želimo da rak nestane. Želimo da postane samo riječ u 
knjigama istorije, priča o nečemu što je nekada davno 
postojalo, ali više ne. 

Želimo da nijedno dijete ne oboli, nijedno dijete ne iz-
gubi roditelja, nijedan prijatelj prijatelja, nijedno srce 
svoju drugu polovinu. Želimo da bol zamijeni nada, a 
suze – smijeh. Možda je to samo želja. Ali želje su po-
četak promjena. 

One su iskra koja pali vatru borbe, upornost koja tjera 
naučnike da traže još bolji i noviji lijek i vjera koja nas 
drži kada je najteže. 

Za svijet bez raka.  

Povodom Svjetskog dana borbe protiv raka, 4. februara 
2025. godine u Banskom dvoru u Banjaluci održan je 
okrugli sto pod nazivom “Ujedinjeni protiv raka”. Doga-
đaj je okupio predstavnike udruženja, ljekare onkolo-
ge, predstavnike farmaceutskih kompanija i predstav-
nike institucija Republike Srpske.

„Jesenje  
čišćenje uma“

“Jesenje čišćenje uma” je događaj koji organizuju stu-
denti psihologije Filozofskog fakulteta u Banjaluci. Ri-
ječ je o nizu radionica s ciljem podizanja svijesti o važ-
nosti mentalnog zdravlja. Naše udruženje predstavili 
su psiholog Aleksandra Klindić i roditelj sa iskustvom 
Jelena Prodan. One su istakle važnost osnaživanja i ču-
vanja mentalnog zdravlja. Čuvajmo zdravlje, naročito 
mentalno. Na to ponekad zaboravimo, a jako je bitno.

OKRUGLI STOLOVI, KONFERENCIJE, RADIONICE...

„Daruj život“
Predstavnici našeg udruženja prisustvovali su Kon-
ferenciji “Daruj život” koju je organizovala Fondacija 
„Kaća“ s ciljem podizanja svijesti javnosti o važnosti 
doniranja organa, tkiva i ćelija te pružanja podrške ra-
zvoju transplantacione medicine u Republici Srpskoj. 
O ovoj bitnoj temi govorili su poznati stručnjaci u ovoj 
oblasti, a svoje iskustvo ispričali su i transplantirani 
pacijenti. Zahvaljujemo Fondaciji „Kaća“ na širenju 
svijesti o važnosti doniranja ljudskih organa, tkiva i/
ili ćelija.

Zajednice  
koje brinu

U sklopu obilježavanja Svjetskog dana djeteta prisu-
stvovali smo nizu radionica i panel-diskusija koje su 
održane u Studentskom kulturnom centru u Banja-
luci u organizaciji UNICEF-a i Filozofskog fakulteta 
Univerziteta u Banjaluci. Zajednička tema radionica i 
panel-diskusija bila je „Zajednice koje brinu“. Udruže-
nje roditelja djece oboljele od malignih bolesti “Iskra” 
postoji 11 godina i od tada smo zaista posvećeni dje-
ci oboljeloj od malignih bolesti i njihovim roditeljima. 
U našoj roditeljskoj kući već devet godina zaposlen je 
psiholog, a mi se sve vrijeme trudimo da budemo udru-
ženje koje brine o svojim članovima, te da zaista bude-
mo „Zajednica koja brine“.

OKRUGLI STOLOVI, KONFERENCIJE, RADIONICE...

Dani pedijatrijske psihoonkologije
(od 9. do 11. oktobra 2025., Sarajevo)

Piše: Aleksandra Klindić, MA psiholog

Imala sam čast da kao aktivni učesnik prisustvujem “Danima pedijatrijske psihoonkologije”, prvoj stručnoj manife-
staciji ove vrste u regionu, posvećenoj radu sa djecom oboljelom od malignih bolesti i njihovim porodicama.

Na skupu sam predstavljala Udruženje “Iskra”, kao i lični profesionalni rad sa korisnicima, što je bila odlična prilika 
za razmjenu znanja, iskustava i primjera dobre prakse. Tokom manifestacije bili smo uključeni u supervizijski rad sa 
profesoricom Tamarom Klikovac, a koji je za mnoge od nas bio veoma emotivan, osnažujući i podržavajući sa ljudske 
i profesionalne strane. 

Posebno bih istakla važan utisak svih učesnika, a to je saznanje da u ovom zahtjevnom i emocionalno iscrpljujućem 
poslu nismo sami. Prvi put, nakon mnogo godina dobili smo priliku da u sigurnom i razumijevajućem okruženju po-
dijelimo izazove, dileme i emocije koje svakodnevno doživljavamo radeći sa teškim ljudskim sudbinama i najtežim 
gubicima.

Ovaj skup predstavlja iskorak u oblasti pedijatrijske psihoonkologije, jer je prvi put na jednom mjestu okupio sve 
profesionalce koji se bave pedijatrijskom psihoonkologijom u kliničkom, ali i u nevladinom sektoru širom regiona. 
Međutim, najvažniji značaj ovog skupa jeste u tome što je omogućio međusobno povezivanje stručnjaka i stvaranje 
regionalne mreže koja će u budućnosti biti važan oslonac u smislu stručnog usavršavanja i razmjene znanja, ali i 
prostor razumijevanja i kolegijalne podrške nama koji radimo u jednoj od najtežih oblasti psihološke prakse.

„Dane pedijatrijske psihoonkologije“ organizovalo je Udruženje „Srce za djecu oboljelu od raka“. Zahvaljujemo na 
pozivu i vjerujemo da je ovaj skup postavio dobru osnovu za dugoročnu saradnju i dalji razvoj pedijatrijske psiho-
onkologije u regionu, a sve za dobrobit djece, porodica, ali i svih nas koji ih pratimo na tom putu.

Ovogodišnji Letni rehabilitacioni kamp Udruženja roditelja „Iskra“ 11. po redu održan je od 22. do 28. jula na planini 
Zlatar, Srbija. Na kampu su učestvovale 23 porodice i to 28 djece i 24 odraslih. Potrudili smo se da učesnicima svaki 
dan ispunimo raznovrsnim aktivnostima, sportskim, zabavnim, edukativnim, te pozitivnom energijom i veseljem. 

Na kamp smo ponijeli samo vedro raspoloženje i dobru volju, a sve ostalo pronašli smo u predivnoj prirodi planine 
Zlatar i ljubaznosti naših divnih domaćina iz Odmarališta “Lane” i lokalnog vodiča Milana Botića, a koji su nas doče-
kali otvorenog srca i toplom dobrodošlicom. 

Lokalni vodič, sad već naš prijatelj Milan Botić, otkrio nam je lokalne staze i puteljke za šetnju, uputio nas kako da 
se snađemo u prirodi i šta da radimo ako se susretnemo sa divljom životinjom. Uputio nas je u tajne streličarstva i 
čari penjanja po stijeni. Milane od srca hvala.

Hvala svim učesnicima kampa na zajedništvu, prijateljstvu, pozitivnim emocijama i učestvovanju u sportskim i druš-
tvenim aktivnostima od disko večeri, pinjate, olimpijskih igara, maskenbala, lige šampiona, karaoka, preko kino-veče-
ri, kviza pa sve do nagradne igre. Plovidba jezerom Uvac ostaće nezaboravan dio našeg sjećanja. I na kraju, naravno, 
zaslužene diplome djeci za životnu hrabrost i sreću koju su nam podarili, a mi roditelji smo tu da ispunjavamo njihove 
želje.

Bilo je svega - smijeha, sportske ljutnje, sitnih suzica, pokoja simpatija, mnoga nova prijateljstva su nastala, a po-
stojeća ojačala.

Hvala svima koji su pomogli da ovaj kamp bude održan, bilo finansijski bilo organizaciono. Hvala ovogodišnjim uče-
snicima na divnom druženju, a nadamo se da ćemo se sljedeće godine družiti i sa svima onima koji nisu imali priliku 
da budu s nama ove godine.

KAMPOVI

Ljetni rehabilitacioni kamp  
“Zlatar 2025”, Srbija 
Od 22. do 28. jula 2025.

KAMPOVI

“Zlatar 2025”, Srbija 

KAMPOVI

Rehabilitacioni kamp „Krijesnica“
od 16. do 21. juna 2025., Novi Vinodolski

Piše: Sandra Simurdić

Kao i svake godine, posljednja sedmica juna donijela nam je nešto posebno – kamp Udruženja “Krijesnica”, mjesto 
susreta, podrške i iskrenih emocija. Ovaj kamp, koji s puno ljubavi i predanosti organizuje Udruženje “Krijesnica” iz 
Hrvatske, već tradicionalno okuplja i udruženja iz Srbije i Republike Srpske, brišući granice i povezujući ljude istim 
iskustvima, razumijevanjem i nadom.

Sedam dana trajao je naš mali svijet zajedništva. Dani su bili ispunjeni raznovrsnim aktivnostima – od kreativnih, 
fizičkih i edukativnih radionica, do onih psiholoških koje su nam pomogle da se osnažimo, podijelimo svoja iskustva 
i pronađemo podršku jedni u drugima. Smijeh, razgovori i osjećaj pripadnosti smjenjivali su se iz dana u dan.

Ove godine kamp je održan u prelijepom Novom Vinodolskom, uz more koje je svakom danu davalo dodatnu dozu 
slobode i radosti. Nakon radionica i aktivnosti, čekali su nas trenuci opuštanja – kupanje u moru, šetnje uz obalu, 
sunce i mirisi ljeta. Ti jednostavni trenuci, često uz osmijeh i zagrljaj, bili su podsjetnik koliko malo je potrebno za 
osjećaj sreće i koliko su dragocjeni trenuci kada smo zajedno.

Ovaj kamp nije bio samo odmor. Bio je to prostor gdje se snaga dijeli, gdje se razumije bez mnogo riječi i gdje se 
ponovo puni srce. Vraćamo se kući bogatiji za nova prijateljstva, uspomene i osjećaj da nismo sami – i da zajedno 
možemo mnogo više.

KAMPOVI

Na kampu sa Udruženjem “Krijesnica”, 2025. godine bili smo na moru u Novom Vinodolskom. Povezala sam se sa 
djecom iz Hrvatske, Srbije i Makedonije koja su prošla isto što i ja, postali smo prijatelji. Igrali smo se, družili, smijali 
i ostaće mi u prelijepom sjećanju.

Ivana Prodan

PROJEKTI 

U Roditeljskoj kući „Iskra“ održan je sastanak predstavnika našeg 
udruženja sa dr Jelicom Predojević Samardžić i dr Jelenom Ro-
ganović, vrhunskim stručnjacima u pedijatrijskoj onkologiji. Raz-
govarali smo o saradnji u organizaciji vrlo bitnog događaja koji 
nam predstoji „PanCare Jahorina 2025“ kao i o važnosti e-QuoL 
Horizon Europe projekta. Radujemo se svim zajedničkim aktiv-
nostima.

Radni sastanak 

Ambulanta za podršku i praćenje
U skladu sa ciljevima e-QuoL projekta i savremenim pedijatrijskim preporukama u sastavu Klinike za dječije bolesti 
UKC Republike Srpske osnovana je Onkološka ambulanta za praćenje pacijenata izliječenih od malignih bolesti. 
Ambulanta radi svake srijede od 10.30 do 13.00, a vodi je prof. dr Jelica Predojević Samardžić, šef Odjeljenja i koor-
dinator e-QuoL projekta.

Generalni direktor UKC Republike Srpske dao je saglasnost za rad ove ambulante čime je podržan rad i učešće UKC 
Republike Srpske u prestižnom evropskom projektu „To establish best practices and tools to improve the quality of 
life of children with cancer, survivors and their families in European regions – eQuoL“. Projekat je finansiran sredstvi-
ma Evropske unije iz programa Horizont Evropa u pozivu HORIZON-MISS-2023-CANCER-01-04. 

Poznato je da kao rezultat poboljšanog liječenja raka u djetinjstvu sve više djece i adolescenata se uspješno izliječi i 
preživi rak. Jednako tako poznato je da većina izliječenih razvija posljedice liječenja, neposredno u toku liječenja, kao 
akutne manifestacije, ali i do nekoliko godina nakon završenog liječenja kao hronične posljedice. Stoga je evropska 
pedijatrijska onkologija preporučila  dugotrajno praćenje, uključujući personalizovani pregled svakog preživjelog 
pacijenta da bi bile spriječene, pravovremeno otkrivene i liječene posljedice liječenja.

PROJEKTI

Poboljšanje kvaliteta života pacijenata oboljelih od raka i preživjelih jedan je od četiri stuba evropskog „Plana za 
pobjedu protiv raka - za jaču evropsku zdravstvenu uniju“. Odjeljenje dječije hematoonkologije UKC Republike Srp-
ske je u skladu sa savremenim pedijatrijskim preporukama, kao i ciljevima e-QuoL projekta osnovalo ambulantu za 
praćenje kasnih posljedica liječenja oboljelih i izliječenih od malignih bolesti u dječjem dobu. Ambulanta obavlja 
preglede djece i mladih do 25 godina.

Dokle smo stigli u realizaciji e-QuoLa, šta su nam novi zadaci, implementacija platforme LogA�er u našim uslo-
vima. Održan sastanak u Roditeljskoj kući sa predstavnicima Udruženja roditelja „Iskra“, MladiCa i e-QuoL tima 
CCBL na kojem se razgovaralo o ovim temama.

PROJEKTI 

e-QuoL i PanCare4AYA:  
Europski projekti za kvalitetniji život  
preživjelih od raka u djetinjstvu i mladosti
Autor: Prof. dr Jelena Roganović

Klinika za dječje bolesti Zagreb, Hrvatska; Fakultet za biotehno-
logiju i razvoj lijekova Rijeka, Hrvatska; Medicinski fakultet Banja 
Luka, Republika Srpska, Bosna i Hercegovina; Medicinski fakultet 
Beograd, Srbija

Danas u Europi živi gotovo pola milijuna osoba koje su liječene od 
dječjeg kancera. Zahvaljujući značajnom napretku u dijagnostici 
i liječenju dječjih malignih bolesti, stopa izlječenja kontinuirano 
raste, a time i broj dugoročno preživjelih (survajveri). Survajveri 
imaju povećan rizik za kasna oštećenja zdravlja, poznata kao ka-
sne posljedice. Najčešće kasne posljedice su kardiovaskularne, en-
dokrine, metaboličke i reproduktivne, sekundarni tumori, neuroko-
gnitivne smetnje i psihosocijalni problemi. Unatoč tome, u Europi 
je skrb za survajvere od dječjeg raka i dalje neujednačena i često 
nedovoljno strukturirana.

Europski projekti usmjereni na poboljšanje nakon liječenja kancera u djetinjstvu, adolescenciji i mladoj odrasloj dobi 
imaju ključnu ulogu u standardizaciji praćenja, razvoju smjernica temeljenih na dokazima te smanjenju nejednakosti 
u pristupu dugoročnoj skrbi za survajvere među europskim državama. Kroz multidisciplinarnu i međunarodnu surad-
nju omogućuje se najbolja razmjena znanja, rana identifikacija kasnih posljedica, rana intervencija i harmonizacija 
dugoročne skrbi. Noviji projekti poseban naglasak stavljaju na razvoj personaliziranih modela praćenja te potiču 
uključivanje samih survajvera u brigu za vlastito zdravlje, kreiranje prioriteta istraživanja i zdravstvenih politika. 

1. e-QuoL    

e-QuoL je Horizon projekt usmjeren na poboljšanje 
kvalitete života survajvera kroz razvoj naprednih digi-
talnih alata za personaliziranu skrb. Projekt je pokre-
nut u okviru programa Horizon Europe (Call: HORI-
ZON-MISS-2023-CANCER-01) i traje 48 mjeseci, od 1. 
januara 2024. do 31. decembra 2027. godine. e-QuoL 
okuplja 32 partnera iz 16 europskih zemalja, pruža-
jući multidisciplinarni i međunarodni okvir za razvoj 
inovacija u onkološkoj skrbi. Projekt je sufinanciran s 
5,9 milijuna eura od strane Europske komisije.

Ciljevi projekta e-QuoL

e-QuoL je usmjeren na razvoj digitalnih e-zdravstvenih alata koji će omogućiti jednak pristup kvalitetnoj skrbi za 
survajvere i njihove obitelji. Središnji rezultat projekta je personalizirani digitalni alat (MyCare) koji:

- može funkcionirati samostalno ili nadopunjavati postojeće nacionalne modele skrbi,
- donosi preporuke o zdravim životnim navikama,
- pruža psihološku i socijalnu podršku,
- sadrži informacije o reproduktivnom i općem zdravlju i
- potiče survajvere na aktivno sudjelovanje u brizi o vlastitom zdravlju.

2. PanCare4AYA 

PanCare4AYA je Horizon projekt usmjeren na pobolj-
šanje kvalitete života adolescenata i mladih odraslih 
(AYA, Adolescents and Young Adults) koji su liječeni od 
raka, s ciljem razvoja trajnih i učinkovitih modela skrbi 
na europskoj razini. Projekt je pokrenut u okviru progra-
ma Horizon Europe (Call: HORIZON-MISS-2024-CAN-
CER-01) i traje 60 mjeseci, od 1. aprila 2025. do 31. 
marta 2030. godine. U projektu PanCare4AYA sudjeluje 
32 partnera iz 11 europskih zemalja, a projekt je sufinan-
ciran s 5,77 milijuna eura od strane Europske komisije.

Ciljevi projekta PanCare4AYA

PanCare4AYA je usmjeren na unaprjeđenje skrbi za survajvere liječene od raka u adolescenciji i mladoj odrasloj dobi 
kroz razvoj međunarodnih kliničkih smjernica za probir i praćenje kasnih posljedica te implementaciju inovativnog, 
personaliziranog programa probira – AYA Cancer Survivor Screen. Ključni cilj projekta jeste osigurati dugoročnu pri-
mjenjivost i širenje AYA Cancer Survivor Screen programa. 

PanCare4AYA uključuje i međusobnu podršku survajvera, a ispituje:

• učinak programa na osnaženost, mentalno zdravlje, psihosocijalno funkcioniranje i druge pokazatelje kvalitete 
života,

• kvalitetu pružene zdravstvene skrbi,
• iskustva survajvera i zdravstvenih radnika u primjeni programa u različitim zdravstvenim sustavima i
• izvedivost i praktične izazove u primjeni, uz korištenje digitalnih alata u pojedinim europskim zemljama.

Značaj međunarodne saradnje u survivorshipu 
– saradnja s PanCare mrežom
Survivorship, kao sveobuhvatan pristup dugoročnom praćenju i unapređenju kvaliteta života osoba koje su preži-
vjele malignu bolest, postaje sve važniji segment savremene onkologije. U tom kontekstu, međunarodna saradnja 
predstavlja ključni stub razvoja održivih i kvalitetnih survivorship programa, naročito za zemlje koje su još u fazi 
njihovog sistemskog uspostavljanja.

Poseban primjer uspješne međunarodne saradnje predstavlja partnerstvo sa PanCare mrežom, vodećom evropskom 
organizacijom posvećenom dugoročnom praćenju preživjelih od raka u dječjoj i adolescentnoj dobi. Udruženje rodi-
telja “Iskra” imalo je čast da bude organizator veoma uspješnog PanCare sastanka u septembru 2025. godine, koji je 
okupio stručnjake i predstavnike pacijenata iz različitih evropskih zemalja. Tokom sastanka, naši doktori, psiholog, kao 

PROJEKTI

i pacijenti i roditelji, aktivno su učestvovali kroz javne prezentacije, razmjenu 
iskustava i diskusije o izazovima i dobrim praksama u survivorshipu.

Međunarodna saradnja je od izuzetnog značaja jer omogućava korišćenje 
znanja i iskustava evropskih zemalja koje imaju razvijene i standardizovane 
survivorship programe. Kroz ovakva partnerstva, lokalni zdravstveni sistemi 
i organizacije pacijenata dobijaju priliku da uče iz provjerenih modela, pri-
lagode ih vlastitom kontekstu i unaprijede dugoročnu brigu o preživjelima.

U tom smislu, važno je istaći i e-QuoL projekat, koji predstavlja značajan ko-
rak ka sistematskom praćenju kvaliteta života preživjelih, korišćenjem savre-
menih digitalnih alata i zajedničkih evropskih standarda. Učešće u ovakvim 
projektima dodatno osnažuje kapacitete lokalnih timova i doprinosi boljem 
razumijevanju stvarnih potreba pacijenata u fazi nakon završenog liječenja.

Zaključno, saradnja sa PanCare mrežom, organizacija međunarodnih sasta-
naka poput onog u septembru 2025. godine, te uključenost u projekte kao 
što je to e-QuoL, jasno pokazuju da je međunarodna saradnja nezamjenjiv 
element razvoja kvalitetnog survivorshipa – u korist pacijenata, zdravstve-
nih profesionalaca i cijelog društva.

Koordinator projekta e-QuoL za BiH
Prof. dr Jelica Predojević Samardžić

#e-QuoL

PROJEKTI 

VAŽNI DATUMI

Dan borbe protiv raka, 4. februar

RAK. Sama riječ nosi težinu koju je teško opisati. Ona probija kroz tišinu, poput tamnog oblaka koji se spušta na 
život – neočekivano, nemilosrdno. Rak nije samo bolest - on je borba, strah, neizvjesnost i teret koji nosi čitava po-
rodica. 

On mijenja tok života u jednom trenutku, ostavljajući iza sebe more pitanja, suza i nade.

I zamislite samo – svijet bez raka. Svijet gdje nema tog neprijatelja koji ukrade djetinjstvo, oduzme budućnost ili za-
mrzne osmijeh na licima onih koji ostaju. Svijet u kojem se medicina ne bavi uklanjanjem bola, već unapređenjem ži-
vota. Gdje se porodice ne okupljaju u tišini bolničkih hodnika, već u radosti zajedničkih trenutaka. Za svijet bez raka.

VAŽNI DATUMI 

Svjetski dan rijetkih bolesti, 28. februar
Rak u djetinjstvu je, po definiciji, rijetka bolest. Uprkos tome što je rijedak, a rezultati liječenja vrlo dobri, rak je drugi 
najčešći uzrok smrtnosti djece, odmah nakon saobraćajnih nesreća. U svijetu svake godine od raka oboli 400.000 
djece i adolescenata. Imati rijetku bolest često znači manje opcija liječenja, manje istraživanja i ograničenu podršku. 
Na Dan rijetkih bolesti budite uz nas, pomozite nam u zalaganju za više istraživanja i bolje liječenje, jer svako dijete 
oboljelo od raka to zaslužuje. 

ZAGRLI ZA RIJETKE 

Svjetski dan rijetkih bolesti, na poziv Saveza za rijetke bolesti Republike Srpske, obilježili smo učešćem u akciji „Zagli 
za rijetke“. Zagrljaji su pljuštali na sve strane. Ni kiša ni hladno vrijeme nisu nas mogli spriječiti da se grlimo i damo 
podršku Savezu za rijetke bolesti Republike Srpske.

Zagrljaj je najjednostavniji način da nekome pokažemo ljubav, podršku i toplinu. Zagrljaj može utješiti kad riječi nisu 
dovoljne, može ojačati i može prenijeti sreću bolje od bilo kojeg poklona. U njemu se krije moć da smiri srce, ublaži 
tugu i uveća radost. To je jezik ljubavi koji svi razumiju. Nekada je dovoljan samo jedan zagrljaj da promijeni nečiji 
dan. Zato ne štedimo na njima

VAŽNI DATUMI

Svjetski dan djece sa  
Down sindromom, 21. mart 
Podržavamo različitost i individualnost. Podržavamo i ljubav koju oni nesebično šire. Samo zajedno možemo stvoriti 
svijet u kojem se svi osjećaju uključeno i prihvaćeno.

Dan narcisa

Dan narcisa je dan kada se skreće pažnja na važnost preventivnih pregleda dojki u svrhu ranog otkrivanja raka dojke 
i, posljedično, smanjenja smrtnosti. Svaka borba protiv raka i naša je borba zato smo podržali Savez žena oboljelih 
od raka dojke „Iskra“ i pridružili im se u obilježavanju Dana narcisa.

VAŽNI DATUMI 

Dan medicinskih sestara, 12. maj

Odjeljenje dječje hemaoonkologije jedno je posebno mjesto. Tamo rade posebni ljudi/žene. Bilo da su ljekari ili me-
dicinske sestre. Na dan posvećen medicinskim sestrama, tim našim zamjenskim mamama, čarobnicama u bijelom 
mantilu teško je pronaći prave riječi kojima bismo vam mogli zahvaliti… Vi, drage naše medicinske sestre, vi koje ste 
postale iznenadni dio života naše djece u trenucima kada su najslabiji, najranjiviji i kada im svaki osmijeh i topla 
riječ znači cijeli svijet. Vi niste samo medicinske sestre – vi ste utjeha u bolu, osmijeh u strahu i ruka podrške kada 
je najpotrebnija.

Vi ste te koje tješite našu djecu kada plaču, hrabrite kada gube i snagu i vjeru, držite za ruku. Tješite i majke jer znate 
kako majčino srce boli, jer ste uglavnom i same majke. Vaša toplina i pažnja često su snažnije od terapija, a vaša 
prisutnost donosi mir i kad je sve preteško. Za svaki trenutak kada ste im obrisale suzu, za svaki nježan pogled, za 
svaku riječ podrške – od srca vam hvala. Hvala i onim sestrama koje su bile na Odjeljenju, ali ih je život odnio na 
drugu stranu, i one su ostavile neizbrisiv trag u našim srcima.

Vi niste samo medicinske sestre. Vi ste anđeli čuvari naše djece. I ta zahvalnost koju osjećamo prema vama – ona je 
bez granica, tiha i duboka kao majčinska ljubav. 

S ljubavlju i neizmjernim poštovanjem, od roditelja i superheroja �.

VAŽNI DATUMI

Svaka škola želi da ima što više đaka, samo mi u Roditeljskoj kući „Iskra“ želimo da ih u ovoj našoj školi ima što manje. 
Jer bi to značilo da su sva djeca zdrava i kod svoje kuće i da idu u redovnu školu. Ali to nije izvodljivo. Srećom, naše 
đake maze i paze i učiteljice i nastavnici i mi. Zato drage naše učiteljice, hvala vam što ste mnogo više od onih koji 
našu djecu uče slovima, brojevima i pravilima. Hvala što učite srcem, što svakog dana u učionicu unosite strpljenje, 
toplinu i vjeru u svako dijete. Hvala što prepoznajete talente i snove koji tek niču, što ne odustajete ni kada je teško 
i ne dozvoljavate njima da odustanu. Što svakom djetetu dajete osjećaj da može - da vrijedi, jer vrijedi.

Vrijeme je novac, a mnogi dobri ljudi ga troše u našoj roditeljskoj kući. Hvala volonterima, budućim psiholozima, koji 
svoje slobodno vrijeme troše sa malim herojima. Hvala i stručnjacima raznih profila. Zahvaljujemo svim svojim dragim 
volonterima i nadamo se saradnji i u budućnosti. Bez njih bi sve bilo mnogo teže i komplikovanije. Srećan vam vaš dan. 

Svjetski dan učitelja, 5. oktobar

Volonteri

VAŽNI DATUMI 

Međunarodni dan djece, 20. novembar

Konvencija o pravima djeteta koja sadrži univerzalne standarde koje države moraju da garantuju svakom djetetu 
potpisana je prije 36 godina - 20. novembra 1989. Potpisivanjem ove konvencije, svijet je dao obećanje da će svoj 
djeci biti osigurana jednaka prava, te da će učiniti sve kako bi se zaštitila i osigurala njihova prava na preživljavanje, 
razvoj, učenje i razvijanje do punih potencijala. Prava djeteta su ljudska prava, neotuđiva su i univerzalna. Mislimo 
na njih svaki dan, slušajmo i osluškujmo našu djecu, poštujmo prava svakog djeteta i pokažimo im ljubav i razumije-
vanje. To je jedini put ka boljem svijetu i boljoj budućnosti. ❤

GODIŠNJICE

Prva želja svakog roditelja jeste da mu djeca budu zdrava, a kada se desi bolest jedina želja je da dijete što brže 
i lakše ozdravi. Želja roditelja sa iskustvom bolesnog djeteta jeste da pomogne drugom roditelju u njegovoj borbi. 
Da mu pruži podršku. Želje roditelja sa iskustvom ispunile su se otvaranjem Roditeljske kuće “Iskra”. Ona je nekada 
bila samo san. San porodica djece oboljele od malignih bolesti, a sada je mjesto gdje pomažemo drugim roditeljima. 
Da osjete da nisu sami. Da dođu u Roditeljsku kuću „Iskra“. Mjesto gdje se sreća množi, a tuga dijeli. Mjesto gdje 
djeca osjete ponovo sreću, mjesto gdje su svi jednaki, gdje jedni druge razumiju. Imaju iste borbe, strahove i želje. 
Naša prva želja je da sva djeca ozdrave. Naša druga želja je da rođendane Roditeljske kuće proslavljamo sami. Da 
Roditeljska kuća bude prazna, a sva djeca zdrava i kod svoje kuće. Srećan deveti rođendan Roditeljskoj kući „Iskra“.

Udruženje roditelja „Iskra“ – 
 11. godišnjica

Udruženje roditelja „Iskra” 4. novembra 2025. obilježilo je 11 godina od osnivanja. Vrijeme iza nas nije uvijek bilo lako, 
kao što ni ovo pred nama sigurno neće biti. Ali radićemo najbolje što možemo. I ono što se nikada neće promijeniti 
jeste naša svrha, a to su naša djeca i podrška kad bolest pritisne. Kada znamo zašto se trudimo, borimo i za koga 
radimo, ne predajemo se lako. 

Roditeljska kuća  

GODIŠNJICE

Proslavili smo deveti rođendan Roditeljske kuće „Iskra“ u kojoj toplina doma pobjeđuje hladnoću bolničkih hodnika. 
U kojoj bolest ne znači usamljenost, jer u njoj djeca i roditelji zajedno pronalaze snagu, osmijeh i podršku. 

Za ovih devet godina, kroz vrata naše kuće prošle su stotine malih heroja i njihovih najbližih. Svaka soba čuva priču, 
svaki zid pamti molitve majki, svaki hodnik pamti korake hrabrosti, svaka igračka osmijehe u trenucima kada su bili 
najpotrebniji. Hvala svima koji su dio ove priče – našim prijateljima, donatorima i dobrim ljudima koji vjeruju da ni-
jedno dijete ne smije biti samo dok se bori za život. Zajedno je mnogo lakše. U krugu najmilijih. Jer ovdje se ne liječi 
samo tijelo, već i duša.

Devet godina ljubavi, nade i zajedništva

ZLATNI SEPTEMBAR

Septembar nosi zlatnu boju jer simbolizuje snagu, hrabrost i 
vrijednost djece koja se bore protiv malignih bolesti. Naš cilj 
jeste podizanje svijesti, pružanje podrške porodicama i šire-
nje poruke da nijedno dijete ne smije biti zaboravljeno u borbi 
protiv raka. 

Mjesec podizanja  
svijesti o dječjem raku 

U povodu Zlatnog septembra, mjeseca podrške djeci oboljeloj od ma-
lignih bolesti, Fond zdravstvenog osiguranja Republike Srpske želi da 
istakne svoju posvećenost i podršku našim najmlađim herojima i njiho-
vim porodicama.

Fond u potpunosti finansira liječenje, dijagnostiku, lijekove i sve ono što 
spada u obavezno zdravstveno osiguranje, kako u zdravstvenim ustano-
vama u Republici Srpskoj, tako i u zdravstvenim ustanovama izvan RS 
koje sa Fondom imaju potpisan ugovor.

Sva djeca oboljela od malignih bolesti u potpunosti su oslobođena pla-
ćanja participacije što, takođe, spada u obavezno zdravstveno osigu-
ranje.

Roditelji djece oboljele od malignih bolesti imaju pravo na dnevni smje-
štaj uz dijete mlađe od 18 godina koje se nalazi na bolničkom liječenju, 
pravo na bolovanje do četiri mjeseca u toku kalendarske godine i nakna-
du plate u visini od 100 odsto.

Pokažimo zajedno da ova hrabra djeca i njihove porodice nisu sami!

Fond zdravstvenog osiguranja 

ZLATNI SEPTEMBAR

Zlatni septembar je mjesec podrške djeci i mladima oboljelim od raka i njihovim porodicama. Obilježili smo ga veselo. 
Nekad kroz najteže trenutke prolazimo sa osmijehom na licu, uz pomoć prijatelja. Ovaj put poruke podrške djeca iz 
Etno grupe Gimnazije Gradiška su uputili kroz pjesmu. Znamo da nismo sami. Hvala i Medi ljubavi koji je uveseljavao 
djecu slatkišima, a čarobnim prahom nas je posipala Zvjezdana Dervić. 

Uz poruke ljubavi, podrške i hrabrosti, ušli smo u Zlatni septem-
bar, mjesec posvećen djeci oboljeloj od malignih bolesti. Ovo je 
mjesec u kojem podižemo svijest o dječjem raku, ali još važnije, 
mjesec u kojem šaljemo svu našu snagu malim herojima i njiho-
vim porodicama. Fond solidarnosti “Duša djece” pruža bezuslov-
nu podršku djeci oboljeloj od malignih bolesti i njihovim roditelji-
ma, znajući da zajedno možemo sve. 

Od osnivanja do danas, putem Fonda solidarnosti “Duša djece” 
liječilo se 65 djece oboljele od malignih bolesti, za što je izdvojeno 
ukupno 11.879.924 KM. 

Obojmo septembar u zlatno i svi zajedno budimo podrška i oslo-
nac u njihovoj borbi!

Fond solidarnosti „Duša djece“

Djeca za djecu - koncert ispred  
Hrama Hrista Spasitelja u Banjaluci

ZLATNI SEPTEMBAR

ŠKOLA U RODITELJSKOJ KUĆI

Krajem školske godine u svim školama, pa tako i u školi u Roditeljskoj kući, ide se na izlet. Sve dobre učiteljice vode 
svoje dobre đake na malu turneju po gradu. Tako i kod nas. Pošto djeca iz naše škole nisu iz Banjaluke, tako je ovaj 
izlet poseban doživljaj za našu Anđelu. Ostali đaci, zbog zdravlja, nisu bili u prilici da idu na izlet, ali neki drugi put 
hoće. Obišli smo mnoga znamenita mjesta, umorili se, dobili zasluženi sladoled i upisali u svom srcu jedan predivan 
doživljaj. Jednog dana sve ovo će biti iza Anđele i moći će da se sjeti divnog izleta po Banjaluci.

I ove godine jedna Milica je zajedno sa 
prijateljima obezbijedila pribor za školu i 
ruksake za naše školarce. Naša tri viteza 
spremno čekaju prvi dan škole.

Naša djeca su sjajna djeca po mnogo čemu. Oni učiteljicu s nestr-
pljenjem čekaju na vratima, a školu vole - ona im je zabava, uspije 
skrenuti misli sa preteških problema sa kojima se svakodnevno 
bore! Obožavaju učiteljice - one su im jedini kontakt sa spoljaš-
njim svijetom. A roditelji su srećni kada su njihova djeca srećna. 
Napokon je počela škola. Srećna nova školska godina!

Prvi dan škole

ŠKOLA U RODITELJSKOJ KUĆI

Iako je školska godina u Roditeljskoj kući počela sa tri đaka, njima su se tokom prvog polugodišta pridružila još tri 
drugara, pa u našoj učionici sve pršti od znanja, ali i zabave. Ponekad u učionicu navrate i stariji drugari, ali i neobični 
gosti.

Učiteljski poziv za mene nikad nije bio samo profesija, već životni poziv ispunjen  dječjim glasovima, pogledima punim 
nade i tihim borbama koje se često ne vide na prvi pogled.

Moje kolege i ja, bez obzira na to da li radimo u redovnoj osnovnoj školi ili u Roditeljskoj kući, svakodnevno se susre-
ćemo sa djecom, njihovim emocijama, očekivanjima i potrebama. Svi mi učitelji ulazimo u učionicu sa istom namjerom 
- da damo znanje, podršku i osjećaj sigurnosti. Ipak, iako pripadamo istoj profesiji, okruženje u kojem radimo i izazovi 
s kojima se susrećemo često su dijametralno suprotni.

U redovnoj osnovnoj školi djeca dolaze sa torbama punim knjiga, ponekad nemirna, brinući o zaboravljenom doma-
ćem zadatku, izgubljenoj gumici ili kontrolnom koji slijedi. U Roditeljskoj kući, međutim, radim s djecom čiji su dani 
ispunjeni terapijama, pregledima i neizvjesnošću. Nekada dođu umorni, bez snage, s braunilom u ruci ili pogledom 
koji govori više od riječi. Tada nastava ne počinje pitanjem „šta smo radili prošli čas“, već tihim i toplim „kako si danas“. 
Nekad učimo slova, nekad brojeve, a nekad samo sjedimo i crtamo, pričamo, grlimo se ili se smijemo - jer i to je lekcija.

Roditelji djece koja idu u redovnu osnovnu školu često brinu o onim „slatkim“ – svakodnevnim školskim brigama - o 
ocjenama, domaćim zadacima, zaboravljenim sveskama, školskom uspjehu i ponašanju u razredu. Nastava za rodi-
telje, a i za nas učitelje u Roditeljskoj kući je specifičnija, ima posebnu dimenziju i nosi drugačiju težinu, najviše zbog 
zdravstvenog stanja djece, brige roditelja - njihovo odricanje, uplakanih očiju i osmijeha, isprepletenih osjećanja, 
što njihovo dijete u takvim situacijama uspije da se školuje, da usvaja znanja i da se nosi sa ozbiljnim zdravstvenim 
problemom. Heroji su djeca kao i njihovi roditelji.

Svi mi zajedno trudimo se da svu djecu izvedemo na pravi put, da im prenesemo što više znanja, ali i ljubavi, razumi-
jevanja i podrške na njihovom putu odrastanja.

Neka VAM Bog podari zdravlje i sreću, djeci i njihovim roditeljima, da odrastu i završe škole, da se ostvare u svakom 
životnom polju, iz srca želi Vam 

Milica Vezmar, Vaša učiteljica.

Učiteljice

ŠKOLA U RODITELJSKOJ KUĆI

Godinama radim kao učiteljica i mislila sam da znam šta znači biti odgovoran za dijete. Mislila sam  da su najteži 
trenuci oni kada dijete ne savlada gradivo, kada je tužno zbog loše ocjene ili nesigurno pred tablom. A onda me je 
život odveo tamo gdje se uči najteža, ali i najvažnija lekcija - u svijet djece oboljele od malignih bolesti, u Roditeljsku 
kuću „Iskra“ .

Tamo nisam došla kao učiteljica s planom i programom, već kao čovjek. Kao neko ko želi da pomogne, da sasluša, 
da bude prisutan. Već pri prvom susretu shvatila sam da se ovdje ne broje časovi, već dani bez bola, osmijesi uprkos 
terapijama i snovi koji se ne gase. 

Svako dijete koje sam upoznala ostavilo je trag u meni. Njihova snaga me je često zatekla nespremnu. Dok mi odrasli 
ponekad posustanemo pred sitnicama, ta djeca su znala da se raduju običnom crtežu, priči, zagrljaju ili razgovoru. U 
njihovim očima sam vidjela strah, ali nikada odustajanje. Vidjela sam hrabrost kakvu rijetko srećemo. 

Bilo je trenutaka kada sam iz učionice izlazila sa suzama u očima, pitajući se kako je moguće da tako mala bića nose 
tako velike borbe. Ali isto tako, bilo je i trenutaka kada sam se vraćala kući ispunjenija nego ikad - jer me je nečiji 
osmijeh podsjetio zašto sam tu. Ta djeca su me naučila da je ponekad dovoljno samo biti prisutan, sjesti pored njih 
i pokazati da nisu sami.

Ovo iskustvo me je promijenilo zauvijek. Kao učiteljica sam naučila da znanje nije samo ono što piše u knjigama. 
Kao čovjek sam naučila koliko je malo potrebno da nekome uljepšate dan, a koliko je to „malo“ zapravo veliko. Rad 
s ovom djecom me je naučio zahvalnosti, strpljenju i istinskoj vrijednosti života. I danas, kada stanem pred tablu, u 
sebi nosim njihove poglede, njihove riječi i njihovu snagu. Oni su moji najveći učitelji. Dok god mogu, biću tu - da dam 
dio sebe, ali i da iznova učim šta znači biti čovjek.

Jovana Rodić, učiteljica

RODITELJSKA KUĆA – proslave, radionice, projekti

Vaskrs
Nakon što su sve pripremili za proslavu Vaskrsa u Roditeljskoj kući „Iskra“ drugari iz kuće posjetili su drugare na 
Odjeljenju dječje hematoonkologije i odnijeli jaja da zajedno proslave Vaskrs.

Bajram 
U Roditeljskoj kući proslavili smo Bajram. Želimo da bajramski dani donesu svima zdravlje, mir i sve što im srce želi..

RODITELJSKA KUĆA – proslave, radionice, projekti

Rođendani
U Roditeljskoj kući ove godine mnogo se slavilo. Naši mališani koji su rođendan dočekali u Kući nisu prošli bez poklo-
na, torte, balona i rođendanske zabave, a nismo zaboravili ni njihove mame. Divni su dani kada heroji slave i kada je 
Roditeljska kuća prepuna smijeha, veselja i graje. Svima njima želimo da im se ispune sve želje, a svoju ćemo poželjeti 
od srca – da nam budu zdravi i da ih od sada pa nadalje samo zdravlje i sreća kroz život prate jer su zaslužili. A pošto 
se u Roditeljskoj kući sreća množi, iste želje želimo i njihovim drugarima.

Da slavlje bude baš kako treba pobrinuli su se zaposleni hotela „Courtyard by Marrio�“, Banja Luka.

RODITELJSKA KUĆA – proslave, radionice, projekti

RADIONICE

Božić
Božićnim doručkom obilježili smo drugi dan Božića. Mir svima, Hristos 
se rodi.

Nova godina
U Roditeljskoj kući „Iskra“ ispratili smo 
staru godinu kako i dolikuje, a u novoj 
poželjeli smo svima, da budu zdravi.   

U Roditeljskoj kući je održana osmomartovska radionica. Djeca su uz pomoć volontera brižno birala boje, trakice i 
cvjetiče kojima su ukrašavali čestitke za mame. Ljepilo se nalazilo na sve strane, ali je najviše spajala ljubav. Hvala 
EKC IHTUS i Vladislavu za ovu lijepu radionicu. Srećan 8. mart svim mamama i damama. 

Dan žena

Projekat uređenja dvorišta Roditeljske kuće “Moj zele-
ni kutak” jedan je od projekata koji je podržan u okviru 
društveno odgovorne kampanje dm {ZAJEDNO} za bolje 
sutra – ECO EDITION. 

Cilj našeg projekta bio je uređenje postojećeg igrališta u 
dvorištu Roditeljske kuće “Iskra” u prostor specifične na-
mjene za djecu oboljelu od raka, odnosno, senzorni vrt. 
To smo postigli planskim sađenjem odabranih biljaka (li-
stopadna i četinarska stabla te ukrasni i cvjetni grmovi), 
što je uz već postavljenu opremu i elemente postojeće 
igralište pretvorilo u edukativni i interaktivni zeleni ku-
tak, osmišljen da zainteresuje i potakne na istraživanje. 
Namjenski odabrane i posađene biljke obezbijediće dje-
ci oboljeloj od raka mjesto zaštićeno od sunca za sigu-
ran boravak na otvorenom nakon vremena provedenog 
u bolničkoj sobi. Naš senzorni vrt predstavlja doprinos 
ozelenjavanju urbanog prostora. A nova zelena površina 
osim što direktno utiče na poboljšanje kvaliteta vazdu-
ha, doprinijeće i učinku hlađenja, smanjujući izloženost 
ekstremnoj vrućini, te ublažiti buku. Tokom trajanja pro-
jekta održana je i eko-radionica na kojoj su djeca koja 
borave u Roditeljskoj kući naučila zašto je priroda važna 
za naše zdravlje i kako svojim ponašanjem mogu dopri-

nijeti njenoj zaštiti i očuvanju. U drugom dijelu radionice 
razgovarali smo o tome zašto su nam važne sitne ptice i 
o potrebi da im zimi bude obezbijeđena hrana. Na kraju 
radionice naši mališani su hranilice za ptice postavlili na 
drveće u dvorištu Roditeljske kuće.

RODITELJSKA KUĆA – proslave, radionice, projekti

 „Roche BiH“ je u sklopu obilježavanja „Roche Children’s 
Walk“ u Roditeljskoj kući “Iskra” u Banjaluci održao ne-
koliko radionica.

Psiholog OŠ “Jovan Dučić” Valentina Ćuk održala je ra-
dionicu za roditelje “Psihološki pristupi upravljanju stre-
som”, dok su mališani uživali u „Avanturama Trbe i Du-
gog“ banjalučke autorice Jelene Kojović Tepić i zajedno 
s nama pravili kolače po posebnom Zmajevom receptu. 
Donacijom knjiga obogatili smo biblioteku Udruženja 
roditelja djece oboljele od malignih bolesti “Iskra” Banja 
Luka i pružili djeci svih uzrasta priliku za nove avanture 
i uživanje u svijetu mašte. 

„Roche Children’s Walk“ je humanitarni događaj koji već 
22 godine okuplja radnike „Rocha“ širom svijeta da pruže 
podršku djeci u potrebi.

Projekat „Moj zeleni kutak“

„Roche BiH“ - „Roche Children’s Walk“

Čudna stvorenja  
u Roditeljskoj kući
Ponekad u Roditeljsku kuću osim djece i odraslih zalutaju i neka čud-
na stvorenja. Samo se pojave u hodniku, druže se malo s nama i odu 
svojim putem.

ŽIVOT U RODITELJSKOJ KUĆI

Supertate

Superheroji imaju supermame - to znamo. 
Ali superheroji imaju i supertate. Oni u Ro-
diteljskoj kući popravljaju i mijenjaju sve 
što treba. Od sijalica do namještaja. Ipak 
i supertate ponekad zatrebaju pomoć, da 
poprave klupe, oćiste snijeg ili sklope lego 
kamion. Sreća mi imamo superheroje koji 
uvijek spasu stvar. Poslije rada se ogladni, 
a šta je bolje od roštilja ili pečenjaka koje 
sprema supertata. 

Filmski studio „Iskra“ 
Roditeljska kuća nije samo mjesto na kojem djeca provode vrijeme 
između terapija. Ponekad, posebnom čarolijom, ona se pretvori u 
filmski studio u kojem baš kao i u pravom studiju postoje scenaristi, 
režiseri, snimatelji, glumci... A za vrijeme snimanja, dok jedni snimaju 
drugi strpljivo čekaju svoj red i ponavljaju tekst.

ŽIVOT U RODITELJSKOJ KUĆI

Naša djeca koja su završila bolničko liječenje često 
nas posjete u Roditeljskoj kući i donesu osmijehe i 
dobro raspoloženje. Dođu da daju podršku drugari-
ma koji su sada tu, da provjere kako su igračke bez 
njih, a mame da budu podrška mamama koje su tu. 
Da djeca i porodice koje sada počinju proces liječe-
nja vide da nisu sami. Da osjete da se u Roditeljskoj 
kući sreća množi, a tuga dijeli. A ponekad se stari 
drugari ponovo susretnu baš kod nas i obraduju se 
jedni drugima. Prijateljstva nastala u našoj rodi-
teljskoj kući su prijateljstva za cijeli život. Djeca se 
raduju djeci. Mame se raduju mamama. Drago nam 
je da se djeca rado vraćaju nama, iako smo svjedo-
ci njihovih najvećih borbi. Njihovih velikih radosti i 
onih manje lijepih trenutaka. Iskre ljubavi iskre na 
sve strane. A nama puno srce.

Posjete 

“Četiri  
ratna  
druga” 
Zajedno su pregurali ne rat, 
nego nuklearni rat i evo ih. Za-
grljeni sa osmijehom na licu. Sa 
pogledima koji razbijaju i najčvr-
šću stijenu. Zajedno su padali i 
ustajali. Veći pomagali manjima. 
Jači pomagali slabijima. Pa su 
slabiji postajali jači, pa ukrug. 
Mame su se međusobno poma-
gale. Nisu dozvolili da ih hemo-
terapija ni radioterapija obori. 
Pobijedili su i postali još jači. 
Superheroji su ništa, šta su oni. 
Iz Roditeljske kuće su otišli svo-
jim kućama, u različite gradove, 
ali sudbina i datum kontrole ih 
ponovo spoji i evo ih. Zajedno u 
zagrljaju. Srećan vam život, dra-
ga djeco.

ŽIVOT U RODITELJSKOJ KUĆI

Puzzle života…
Na prvi pogled, djeluje kao obična igra. Ali za našu 
djecu - borce, svaka slagalica nosi nešto više. Sva-
ki dio predstavlja trenutak hrabrosti, osmijeh upr-
kos bolu, korak bliže ozdravljenju. Dok slažu svoje 
puzzle, oni slažu i svoj život iznova – komadić po 
komadić, između terapija, pregleda i beskrajnih 
dana u bolnicama. Njihove ruke su male, ali njihova 
snaga je ogromna. Nauče nas da život nije uvijek 
savršen mozaik - nekad nedostaje dio, nekad ga 
tražimo duže, ali najvažnije je ne odustati. Oni to 
znaju najbolje. Dio po dio, korak po korak, jer svaki 
njihov mali korak znači puno. Budimo dio njihove 
puzzle nade. 

Naša roditeljska kuća pravo je malo carstvo topline, ljubavi i neobičnih drugarstava. U njoj ništa nije obično i 
baš zato je čarobna. Drugarstvo je najljepša stvar na svijetu, a uz prijatelja je sve mnogo zabavnije.

Drugarstvo

ŽIVOT U RODITELJSKOJ KUĆI

Dječiji dani u Roditeljskoj kući „Iskra“ satkani su od sitnica koje postaju uspomene za cijeli život. Tu ima svega onoga 
što djeca najbolje znaju - smijeha koji se zarazno širi hodnikom, uzbuđenja dok prsti jure po tastaturi i oči sijaju od 
igre, i na kraju… milk shake – mali ritual sreće, slatka zdrava pauza koja sve zaokruži. Ponekad se desi da u Rodi-
teljskoj kući nema puno djece. A kada se dese ti dani dobro dođe i plišani kućni ljubimac. Nije važno gdje se igraju, 
napolju ili pred ekranom, važno je da su bezbrižni, zajedno i nasmijani. U tim trenucima, dok se smiju, navijaju jedni 
za druge i dijele zrnca sreće, rađa se djetinjstvo kakvo svi pamtimo – toplo, iskreno i puno radosti. Hvala svakom 
osmijehu na ovim fotografijama. Zbog njih znamo da radimo pravu stvar.

Naša djeca
Nekad nas najveće životne lekcije stignu tiho, iz malih ruku koje nose najveću hrabrost. U Roditeljskoj kući „Iskra“, 
među djecom koja se svakog dana bore s teškim dijagnozama, vidimo čuda – ona najiskrenija, najčistija, najljudskija. 
Gledamo djecu kako, uprkos bolovima, terapijama i umoru, pronalaze snagu da pomognu. Da slože igračke, donesu 
nešto, da nasmiju nekog novog roditelja ili drugara. A to je neprocjenjivo. Gledamo ih kako žele da budu dio sva-
kodnevnih poslova, kako se raduju što mogu dati svoj mali, ali veliki doprinos velikom domu kakav je ovaj. I svaki 
put pomislim isto: Ova djeca uče nas ljubavi. Uče nas dobroti. Uče nas snazi koja ne odustaje. I znamo da će postati 
veliki ljudi. 

Dječji dani 

ŽIVOT U RODITELJSKOJ KUĆI

Čime se mjeri uspjeh? Kako kod koga! Kada veseli dječji život uspori bolest sve se mijenja. Od tog trenutka se sve 
počne mjeriti na drugi način. Brojevi su nam bitni samo ako se radi o broju trombocita, njih volimo. A i ostale para-
metre krvne slike kada su lijepi. Dane brojimo do kraja terapije. Taj čarobni dan kada ćemo se riješiti stalnog boravka 
u bolnici. Dolazićemo, ali sve rjeđe i rjeđe. A brojimo li prijatelje i podršku?! E od toga sve zavisi. Od vjetra u leđa koji 
je prijeko potreban kao i vazduh koji dišemo. Mama i tata su tu i to se zna. Da te dižu kada padaš, da te nose kada 
nemaš snage da hodaš, da te nasmiju kada se i njima plače. Sreća mama i tata imaju divne kumove koji njima snagu 
daju. Ima Ivan sve to, ali ima i nešto posebno. Ivanove fudbalske treninge je prekinula ozbiljna bolest. Nekoga bi to i 
uplašilo, ali ne i Ivana. On se zagrnuo velikim plaštom herojstva, satkanim od prijatelja i zaigrao najbitniju utakmicu. 
Utakmicu u kojoj se ide samo na pobjedu. Drugi rezultat ne postoji. Ivan je krenuo svoju sezonu sa raznim fintama 
i driblinzima, krenuo je u kontranapad. Sam Messi bi mu pozavidio, ni on ne bi ovu utakmicu odigrao bolje. Ima on 
svog Carla Ancelo�ia u vidu Danka Banjanina i Aleksandra Škrbe, koji mu šapuću tajne tehnike za uspjeh. Ivan je 
timski igrač i ima svoje drugare iz Sportskog kluba „Tempo“, koji ga bodre na najiskreniji dječji način, i koji su napravili 
pravi spektakl za njega. Spektakl ravan Ligi šampiona. Jer šampion to i zaslužuje. Ništa manje od spektakla i pehara. 
I ništa manje od pobjede. Navijamo za Ivana i ne sumnjamo u pobjedu.

Podrška

Dan kada izliječeno dijete odlazi svojoj kući za nas je predivan, divan, divan dan, vrijedan velikog slavlja uz tortu, 
poklone i dobre želje... Za našu djecu to je trijumf srca, volje i nevjerovatne hrabrosti koju su pokazivali iz dana u 
dan. Oni su prošli kroz ono što mnogi ne mogu ni da zamisle, a izašli su iz svega jači i mudriji. Nema tog problema 
koji oni neće moći riješiti i pobijediti. Nisu dozvolili bolesti da im ukrade osmijeh sa lica koji sada sjaji još jače - kao 
podsjetnik da ni tama ne traje zauvijek. Odlazak kući za svu djecu i roditelje je novi početak koji i te kako zaslužuju. 
Djeci želimo da zaborave sve loše što su prošli u toku liječenja, da to nestane iz njihovog sjećanja. Želimo da i nas 
zaboravite, ali da uvijek imate osjećaj da vas neizmjerno volimo, kad god da se sretnemo. Trudili smo se da vam ovaj 
teški put olakšamo koliko smo mogli, jer iz iskustva znamo koliko je težak ovaj dio života. Neka vam svaki novi dan 
donese mir, zdravlje i mnogo, mnogo razloga za veselje. „Iskra“ vam želi da vam nadalje u životu samo sreća iskri! 

A radnici hotela „Courtyard by Marrio�“, Banja Luka svakom djetetu su dan odlaska kući uljepšali tortom i poklonima 
na čemu smo im od srca zahvalni.

U 2025. godini kući su otišli Stefana i:

Lorena

Ivan

Anđela i Ilma

Belma

Noa i Anđela

Matea i Marija

Predstavnici našeg udruženja prisustvovali su svečanom proglašenju i dodjeli nagrada za titulu “Najinspirativnija 
Banjalučanka“. Riječ je o završnoj manifestaciji kampanje „Za život žena“ koju četvrtu godinu zaredom organizuje 
Grad Banja Luka povodom obilježavanja Osmog marta – Međunarodnog dana žena. Cilj kampanje jeste prevencija i 
promocija ženskih prava.

Grad inspirativnih žena

Članovi našeg Udruženja prisustvovali su proslavi Dana 
grada Prnjavor. Zahvaljujemo gradonačelniku Darku 
Tomašu na pozivu i na kontinuiranoj podršci svih ovih 
godina. 

Prisustvovali smo promociji knjige “Pjesme o pje-
smama” mladog pjesnika Davida Kojčinovića. Vijeć-
nica Banskog dvora bila je ispunjena dragim licima 
i  prepuna pozitivnih emocija. Sredstva prikupljena 
tokom promocije knjige David je poklonio Udruže-
nju roditelja „Iskra“ i Roditeljskoj kući. Pjesnik David 
Kojčinović, humanista od dječačkih dana, izabrao 
je i humanu granu nauke kao buduću profesiju te 
uopšte ne sumnjamo da će biti sjajan ljekar. Hvala 
od srca.

Pjesme o pjesmama

Udruženje roditelja „Iskra“ pružilo je nesebičnu po-
dršku kampanji  „Napišimo priču iz početka“ koju je 
pokrenula kompanija „Hemofarm“. U fokusu kampanje 
je ispravljanje pogrešnih narativa prema ženama od 
ranog životnog doba. Tim povodom prisustvovali smo 
panel-diskusiji u organizaciji „Hemofarma“, a koja je 
održana u Domu omladine.

Predstavnici Udruženja „Iskra“ prisustvovali su javnoj tri-
bini koju je organizovalo Udruženje „Djeca svjetlosti“ s 
ciljem pokretanja inicijative za izmjenu propisa koji ogra-
ničava prava roditelja - njegovatelja do 30. godine života 
djeteta sa smetnjama u razvoju. Svojim prisustvom pru-
žili smo im podršku i želimo im da uspiju u nastojanju da 
unaprijede položaj djece sa smetnjama u razvoju i njiho-
vih roditelja. 

Predstavnici našeg Udruženja prisustvovali su izložbi 
portreta u Muzeju Republike Srpske „Melodije kista i 
EX Yu rokenrola - Slaviša Vrećo“. Hvala Muzeju Repu-
blike Srpske na dugogodišnjem prijateljstvu i podršci. 

I ove godine odazvali smo se pozivu na proslavu kr-
sne slave Humanitarnog udruženja žena „Duga“ s 
kojim već dugi niz godina sarađujemo i održavamo 
prijateljske odnose.

Bila nam je čast da prisustvujemo otvaranju laboratori-
je za HLA tipizaciju tkiva, a njenim otvaranjem doći će 
do ubrzavanja procesa razvoja transplantacije, što je od 
izuzetnog značaja za nas. Laboratorija će raditi u okvi-
ru Zavoda za transfuzijsku medicinu Republike Srpske, 
a sredstva za njeno osnivanje prikupljena su u akciji “S 
ljubavlju hrabrim srcima”. 

Predstavnici Udruženja „Iskra“ prisustvovali su prvoj 
uvodnoj radionici u okviru procesa jačanja kapaci-
teta za reformu sektora vodnih usluga pod nazivom 
“Tarifna politika, socijalna pristupačnost i uloga gra-
đana u implementaciji Zakona o vodnim uslugama”. 
Učešće u ovakvim procesima je važno jer se povećava 
vidljivost ranjivih kategorija i otvara mogućnost nji-
hovog uticaja na bitne reforme.  

Donatorsko veče “S ljubavlju hrabrim srcima” 2014. godine održano je za Udruženje roditelja djece oboljele od ma-
lignih bolesti “Iskra”, Banja Luka, odnosno za izgradnju Roditeljske kuće “Iskra”. Donatorsko veče održano je pod 
pokroviteljstvom predsjednika Republike Srpske, a uz učešće predstavnika institucija, mnogih privrednih subjekata 
i humanih pojedinaca. 

Neizmjerno smo zahvalni svima koji su učestvovali na tom događaju, jer je izgradnja Roditeljske kuće umnogome 
olakšala život porodica djece oboljele od malignih bolesti.

Od početka rada utočište u Roditeljskoj kući „Iskra“ pronašlo je više od 230 porodica djece iz svih krajeva Republike 
Srpske, a koja su bila ili su još na liječenju na UKC Banja Luka. 

Djeca oboljela od malignih bolesti dolaze u Roditeljsku kuću u igraonicu da se igraju sa djecom koja ih najbolje 
razumiju, a roditelji da se druže sa roditeljima koji imaju iste probleme. Od samog početka u Roditeljskoj kući radi i 
psiholog, čija je dostupnost gotovo jednako potrebna kao i dostupnost ljekara.

Od 2017. godine u Roditeljskoj kući se odvija proces obrazovanja za djecu osnovnoškolskog uzrasta. 

Mi smo primjer odlične prakse kako jedno udruženje može da pomjeri granice, da uključi veliki broj humanih ljudi i 
institucija u ostvarenju istog cilja: Pomoći porodicama i djeci oboljeloj od malignih bolesti.

Ove godine održano je šesnaesto po redu donatorsko veče “S ljubavlju hrabrim srcima”. “Iskra” od srca želi da cilj 
bude jednako uspješan kao i mnogi prethodni. Udruženja koja se bave zdravstvenim problemima djece imaju istu 
želju - da bolesnoj djeci i djeci u potrebi olakšaju život. Predstavnici našeg udruženja pružili su podršku cilju ovogo-
dišnje donatorske večeri, jer dobro znamo koliko je to važno.

Pozivamo sve da daju svoj doprinos ovoj humanoj akciji i pomognu u osnivanju i opremanju centara za specijalističke 
socijalne usluge za djecu i omladinu sa smetnjama u razvoju u Banjaluci, Foči i Derventi. 

S ljubavlju hrabrim srcima

Humanitarni bazar ruskih suvenira
Udruženje Rusa u Republici Srpskoj „Romanovi“ organizovalo je u Banjaluci humanitarni bazar ruskih suvenira radi 
prikupljanja sredstava za podršku radu Udruženja roditelja „Iskra“, Banjaluka. Predstavnik ovog udruženja Igor 
Kotjelnikov zahvalio je velikom broju posjetilaca bazara za podršku koju su dali ovoj akciji. Predsjednica Udruženja 
„Iskra“ Ljiljana Simurdić rekla je da su u  Roditeljskoj kući smještena djeca oboljela od malignih bolesti i da je ona, 
nažalost, i ove godine puna. Naglasila je da je ovo jedan od načina podizanja svijesti u društvu koliko je značajno da 
postoji neprekidna podrška za rad Roditeljske kuće. Zahvaljujemo svim građanima koji su učestvovali u humanitar-
nom bazaru Udruženja Rusa u Republici Srpskoj ”Romanovi” i dali svoj doprinos prikupljanju sredstava za funkcio-
nisanje Roditeljske kuće „Iskra“.

„Umjetnici Banjaluke 2025“
Treća po redu humanitarna umjetnička izložba „Umjetnici Banjaluke 2025“ uspješno 
je održana 13. marta u Domu omladine, okupivši veliki broj talentovanih umjetnika i 
posjetilaca iz cijele regije. Ovaj događaj, koji organizuje Udruženja građana „Viartis“ 
postao je simbol empatije, solidarnosti i zajedništva u borbi za plemenite ciljeve. 

Posjetioci su mogli da uživaju u raznovrsnim umjetničkim djelima, a ukupno je izlo-
ženo oko 300 radova više od 80 umjetnika.

Sva prikupljena sredstva od prodaje umjetničkih djela usmjerena su Udruženju ro-
ditelja „Iskra“ koje vodi Roditeljsku kuću u kojoj borave djeca obljela od malignih 
bolesti. Hvala svima.

„Iskra ljubavi“
„Iskra ljubavi“ naziv je vaskršnje humanitarne 
akcije koja je i ove godine organizovana u OŠ 
„Ivan Goran Kovačić“, Banja Luka.

Riječ je o humanitarnoj akciji koju je pokrenuo 
vjeroučitelj Goran Grujić, a objeručke prihva-
tile kolege nastavnici i rukovodstvo škole, te 
organizovali priredbu u kojoj smo svi uživali. 
Sav prihod od ove akcije već tradicionalno ide 
za Roditeljsku kuću „Iskra“. Hvala za ovu godi-
nu i godine prije ove.

ZDRAVLJE IZNAD GRANICA

Polumaraton Bazel, 25. maj 2025.
Mali rastom, a veliki superheroji uvijek trebaju nekog da im pomogne. Mama, 
tata, brat ili sestra ga ljube i vole i daju snagu. Ali uvijek im treba još jači vjetar 
u leđa da im da dodatnu snagu. Ovaj put su to skromne djevojke Jovana Cum-
bo i Katarina Šipka. One su pokrenule akciju „Zdravlje iznad granica“ u kojoj su 
prodavale kilometre za polumaraton Bazel koji prolazi kroz Njemačku, Austriju 
i Švajcarsku i posvetile ga našim malim drugarima superherojima iz Roditeljske 
kuće „Iskra“. Skromne, humane, vedre, nasmijane, nadasve izdržljive i jake. Šire 
pozitivnu energiju samo svojim prisustvom i lakoćom pokreta. Hvala im što su 
trčale za „Zdravlje iznad  granica“ – za bolesnu djecu, za nas roditelje, za nadu. 
Hvala vam na svakom koraku u svakom kilometru. Jedva čekamo da vas zagrlimo. 

Hvala svim vašim i našim prijateljima, svima koji su učestvovali u ovoj humanitar-
noj akciji i u kratkom periodu prikupili 3.547,62KM za Roditeljsku kuću „Iskra“ i 
djecu oboljelu od malignih bolesti. Dobro je činiti dobro ❤ .

Njujorški maraton, 5. novembar 2025. 
Jovana Cumbo ostvarila je jedan od najvećih sportskih podviga, učestvovala je na čuvenom Njujorškom maratonu 
zajedno sa više od 60.000 trkača iz cijelog svijeta i tu trku posvetila je Roditeljskoj kući “Iskra”.

Hvala Jovani na hiljadama koraka koje je istrčala uz želju i misao da djeci oboljeloj od raka bude bolje. Njujorški 
maraton nije bio samo trka, već put ljubavi, snage i izdržljivosti. Jer nema odustajanja. Za „Zdravlje iznad granica“. Za 
one čiji su dani borba, a osmijeh najveća pobjeda. Hvala ti što si umor pretvorila u poruku nade. Što si srcem trčala 
za one koji još ne mogu – u ime djece oboljele od raka.

HUMANITARNI DOGAĐAJI

Pola miliona koraka  
za djecu oboljelu od raka
Mirko Vujinović sportista, vojnik, humanista, čovjek koji pomjera granice i 
prijatelj Udruženja roditelja „Iskra“, pokrenuo je humanitarnu misiju u kojoj 
će trčati i pješačiti od banjalučke Crkve Svetog Vasilija Ostroškog u Priječa-
nima, pa sve do svetog mjesta gdje počivaju mošti Svetog Vasilija Ostroškog 
pod Ostrogom. Ovu misiju od pola miliona koraka Mirko posvećuje djeci bo-
lesnoj od raka koja tihu, ali hrabru borbu vode u bolničkim sobama. Uz bla-
goslov sveštenstva nosi molitve i želje i roditelja i djece za njihovo izlječenje. 

PRNJAVOR

Čovjek velikog srca krenuo je na svoj hodočasnički put i uspješno je savladao 
prvu dionicu puta do Prnjavora. Nakon odmora kreće u pravcu Doboja. Po-
zdravite ga, poželite mu sreću.

DOBOJ

Mirko je stigao u Doboj, a dočekali su ga djeca i roditelji iz Udruženja rodite-
lja „Iskra“. A dobio je i poklon od drugara.

ISTOČNO NOVO SARAJEVO

Mirko je nastavio svoje hodočašće. Na ovom ni-
malo lakom putu pridružiće mu se jedna hrabra 
dama Bojana Đajić iz Banjaluke. Da zajedno pređu 
dionicu puta od Sarajeva do Ostroga. Da ponesu 
želje i molitve za ozdravljenje djece. Sve je lakše 
u društvu. U Istočnom Novom Sarajevu dočekali 
su ih članovi Udruženja roditelja „Iskra“ i prijatelji. 

BILEĆA

Mirko je sa svojim saborcima koji su mu se pri-
družili stigao do Bileće gdje će se zbog lakše po-
vrede odmoriti, a onda idu dalje za hrabre male 
drugare iz Roditeljske kuće „Iskra“.

OSTROG

Mirko je stigao na odredište. Kako naći rije-
či kojima se možemo dovoljno zahvaliti Mirku 
Vujinoviću, velikom čovjeku, vojniku ogromnog 
srca. Čovjeku koji je iz dana u dan trčao i hodao 
noću, jer je danju prevruće. A danju liječio rane 
i žuljeve. Čovjeku koji je nosio najiskrenije želje 
bolesne djece i njihovih roditelja za ozdravljenje 
djece. Čovjeku koji je stavio ispred sebe pola mili-
ona koraka i savladao ih. Čovjeku koji je podsta-
kao i druge da čine dobra djela. Imao je Mirko i 
pomagače. Drugare koji su u autu pratili njegove 
korake i bili u blizini “za svaki slučaj”, prijatelje 
koji su s njim trčali, radne kolege koji su bili uz 
njega i, naravno, na prvom mjestu porodicu, koja 
je uz njega uvijek. Hvala svima koji su pomogli 
na bilo koji način. Hvala onima koji su mu dali 
besplatan smještaj da se odmori. Dobrim ljudima 
koji su ga pratili i pomagali, kao i fejsbuk i insta-
gram prijateljima.  

Djeca i mi iz Udruženja roditelja „Iskra“ smo po 
Mirku poslali molitve za ozdravljenje naše djece, 
ali smo se molili i da Mirkovo hodočašće prođe 
što bolje i lakše. Mirko je stavio dobrobit dugih 
ispred svog. Bogu se molimo da Mirku Vujinoviću 
podari svako dobro. A svoj djeci dobro zdravlje.

BANJA LUKA

Mirko je završio svoje hodočašće i u Roditeljsku 
kuću „Iskra“ je donio osveštanu ikonu sa Ostro-
ga. Sve naše molitve upućene su Svetom Vasiliju 
Ostroškom za ozdravljenje bolesne djece. 

Mali majstori velikog srca
Radionica za restauraciju namještaja “Veronika atelier” u saradnji sa PU 
“Učionica” organizovala je humanitarnu akciju pod nazivom “Mali majstori 
velikog srca” u kojoj su djeca pod stručnim vođstvom akademskih slikara 
Renata Rakića i Miloša Vujića, ručno oslikala nogice i naučili kako se izra-
đuju taburei. Napravljeno je ukupno 15 unikatnih  taburea koji su prodati 
na aukciji u Kamenoj kući na Kastelu. Sva prikupljena sredstva uplaćena su 
direktno na račun Udruženja roditelja „Iskra“. 

U ime Udruženja roditelja „Iskra“ od srca zahvaljujemo „Malim majstorima 
VELIKOG srca“ koji su svojim ručicama, trudom i ljubavlju izradili prava re-
mek-djela i poklonili nam ih. Ovi taburei nisu samo komad namještaja. Oni 
su nježna poruka podrške, znak pažnje i svjetionik nade u prostoru gdje se 
svakog dana vodi najvažnija borba – borba za dječji osmijeh, zdravlje i život. 
Hvala vam što ste nas podsjetili da nismo sami. Hvala što ste uz nas.

„Sve manjine za male heroje“
Savez nacionalnih manjina Republike Srpske održao je Smotru kulturnog stvaralaštva pod nazivom „Sve manjine 
za male heroje“. Na smotri je učestvovalo 11 udruženja koja okupljaju pripadnike nacionalnih manjina sa područja 
Banjaluke. Kroz narodne nošnje, ples, muziku, gastronomske specijalitete i likovno stvaralaštvo nacionalne manjine 
predstavile su bogatu kulturu, tradiciju i običaje svojih matičnih država. I priredili nezaboravno veče za sve prisutne. 
Ovogodišnja smotra imala je humanitarni karakter, a prikupljena sredstva u iznosu od tri hiljade KM uplaćena su za 
naše mališane, za djecu oboljelu od raka. Hvala od srca.

„Kistom za humanost“ 
srpskainfo

Jedan od događaja koji ćemo sigurno pamtiti iz 2025. godine jeste 
akcija “Kistom za humanost”. Predivan spoj umjetnosti i humanosti 
koji je dodirnuo mnoga srca, a osvojio naše. „EuroBlic“ i portal „srp-
skainfo“ su mjesec dana o nama divno pisali i naše teške, ali u isto 
vrijeme i ponosne priče i potrebe, na vrlo dostojanstven način pred-
stavili javnosti. Dobili smo novčana sredstva, ali i nove prijatelje, na 
što smo posebno ponosni. 

- Ko hoće nađe način. A vi ste pronašli predivan način da pomogne-
te djeci koja se trenutno bore s malignim bolestima. Hvala mladim 
umjetnicima koje je okupila gospođa Nina Babić na njihovoj nese-
bičnosti i velikom trudu. Najveća zahvalnost ide gospođi Sanji Jo-
vić, ovo je od početka do kraja bila njena ideja. Hvala „EuroBlicu“ i 
„srpskainfo“, jer bez njihove podrške akcija ne bi imala ovakav odjek. 
Hvala što ste o nama pisali na dostojanstven način i prenijeli našu 
priču mnogo dalje nego ikada ranije. 

Hvala svim donatorima, NLB banci, „Bingu“. Svima vama koji ste 
prepoznali koliko je Roditeljska kuća važna. Svi vi i svi mi zajedno 
radimo sa istim ciljem, da pomognemo djeci oboljeloj od malignih 
bolesti - rekla je Ljiljana Simurdić, predsjednica Udruženja roditelja 
„Iskra“, na svečanosti održanoj povodom završetka akcije „Kistom za 
humanost“. Ova akcija pokazala je da zajedništvo i kreativnost mogu 
pokrenuti zajednicu i pojedince koji žele dobro jedni drugima. Rodi-
teljska kuća „Iskra“ nastaviće da bude utočište. A ova akcija pokazala 
nam je da tamo negdje postoje dobre duše koje našu djecu nose u 
mislima.



GODIŠNJI BILTEN UDRUŽENJA RODITELJA DJECE OBOLJELE OD MALIGNIH BOLESTI „ISKRA“         BROJ 11/2026.74

HUMANITARNI DOGAĐAJI

Humanitarni bazar “Djeca za djecu”
Učenici JU OŠ „Georgi Stojkov Rakovski“, Banja Luka organizovali su svoj prvi humanitarni bazar “Djeca za djecu” 
i pokazali da se humanost uči i živi od malih nogu. Svojim vrijednim rukama, maštom i ogromnom ljubavlju stvorili 
su prava mala umjetnička djela, a još veće djelo učinili su svojim srcima. Prodajom rukotvorina prikupili su gotovo 
12.000 KM – ali ono što su poklonili daleko je veće od novca. Dali su nadu, podršku, toplinu i poruku Roditeljskoj 
kući “Iskra” i bolesnom dječaku i njegovim roditeljima da nisu sami. Hvala vam što ste pokazali da dobrota nema 
godine, da empatija nema granice i da svijet zaista može biti ljepše mjesto kada ga gradimo zajedno. Ponosni smo 
na vas, na vaše učitelje, roditelje, na Savjet roditelja i rukovodstvo škole koji odgajaju male ljude s velikim srcem. 
Hvala od srca!

Plaketa Grada Banja Luka
Roditeljska kuća “Iskra” je mjesto gdje borave djeca koja se liječe od raka. Mjesto gdje strah, tuga i briga haraju kroz 
hodnike i dan i noć, i vrebaju da nas uhvate, a mi se ne damo. Mjesto koje je čulo više molitvi nego ijedna bogomolja. 
Mjesto gdje dolaze djeca uplašenog pogleda, a onda se pretvaraju u male borce, velike heroje i ratnike koji se bore 
sa nesrazmjernim neprijateljem zvanim rak. Mjesto gdje se majke danju bore kao prave lavice i tigrice, a noću se 
pretvaraju u uplakane djevojčice koje svoje suze i jecaje prigušuju jastucima. A ipak jutro dočekuju sa najljepšim i 
najhrabrijim osmijehom pripremljenim za svoje čedo. Mjesto gdje se sreća množi, a tuga dijeli. Mjesto gdje se suze 
sabijaju, a osmijesi razvlače. Mjesto gdje se stvaraju prijateljstva za cijeli život. Gradonačelnik Banjaluke Draško Sta-
nivuković i njegovi saradnici nominovali su Roditeljsku kuću “Iskra”, za Plaketu grada Banja Luka povodom Dana gra-
da. Komisija i Skupština grada Banja Luka potvrdili s nominaciju i plaketa od danas krasi hodnike Roditeljske kuće. 
Hvala svima koji su prepoznali naš rad i trud. A mi i dalje ostajemo u službi našim malim, a velikim herojima, pravim 
borcima i ratnicima, djeci oboljeloj od malignih bolesti i njihovim porodicama. Samo što od sada imamo obavezu da 
to radimo još bolje. Banjaluko, srećan ti Dan grada, a i nama je ovaj dan srećan.

Matea 
Naša drugarica Matea, djevojčica koja je s osmi-
jehom prošla teško liječenje, ozdravila i otišla kući 
osim što je primjer hrabrosti ona je i primjer dobro-
te. Matea je prvo zajedno sa drugarima učestvova-
la u humanitarnoj akciji „Dani limunade, djeca za 
djecu“. A onda je pravila narukvice koje je proda-
vala za liječenje svoje sugrađanke Maje. Bravo za 
djecu i veliko bravo za našu Mateu i njen humani-
tarni rad. Radujemo se i ponosni smo da gledamo 
kako Matea raste i kako radi odlične stvari.

Alina
Postoje trenuci koji nas podsjete koliko dječja ljubav i 
dobrota mogu promijeniti svijet. Trenuci kada zastane-
mo od ponosa i sreće i tražimo prave riječi. Želimo da 
zahvalimo jednoj posebno hrabroj djevojčici - djevojčici 
koja je prošla kroz bolest, pobijedila i sada svojim či-
nom daruje nadu i ljubav drugima. Ona je odlučila da 
donira svoju kosu - simbol zdravlja, snage i novog po-
četka, da bi neko drugo dijete, koje se baš sada bori, 
osjetilo osmijeh, ljepotu i podršku. I ovo nije prvi put. 
Draga naša Alina, tvoj poklon je mnogo više od dari-
vanja pramena kose. To je poruka da dobrota raste iz 
onih koji su osjetili bol, da ljubav ozdravlja i da se sreća 
množi u onima koji su iskusili najteže. Hvala ti što si 
pokazala da superheroji ponekad nose kikice, a njihova 
supermoć je srce koje daruje. Alina nekad i sad.

Anđela
U našoj Roditeljskoj kući boravila je prava, pravcata li-
kovna umjetnica. Naša Anđela je vrijeme između terapija 
ispunjavala bojeći platna, miješajući boje, uljepšavajući 
sve što njene ruke dotaknu. Nakon završetka liječenja 
platna koja je vrijedno slikala u Roditeljskoj kući Anđela 
je prodala na sajmu. A od novca koji je prikupila svim 
svojim drugarima u Roditeljskoj kući “Iskra” i na Odjelje-
nju dječje hematoonkologije kupila je poklone. To može 
samo ljubav. 

Ivana i Jana
Ima li veće ljubavi od ljubavi dvije sestre? Kada se Iva-
na razboljela, Jana je bila tu, saveznik u borbi. Bodrila 
je Ivanu kao niko. Zajedno s njom je plakala, tugovala 
i igrala se kada joj nije bilo do igre. Zajedno su čekale 
bolje dane i bolji dani su došli. Kada je bio potreban 
donor koštane srži, sestra je bila tu. Da joj podari dio 
sebe i šansu za život. Jer sestra je to, i ljubav je to. 
Iako su obje bile mala djeca i nisu znale šta se dešava, 
osjećale su da je to trenutak kada treba da pomognu 
jedna drugoj. I pomogle su. Sada je sve to iza njih i one 
zajedno koračaju kroz život, srećne. Jer sestre su to. Ali 
njih dvije sada žele da pomognu  drugoj djeci koja se 
bore sa bolešću, i ponovo zajedno. Odsjekle su kosu i 
poklonile je djeci oboljeloj od malignih bolesti. Jer se-
stre su to. Hvala sestrama. 

Jovana Cumbo
Samo jedna osoba može pokrenuti promjenu. Naravno, ne bilo koja. Ali ona 
može sve. Jovana Cumbo, čudesna djevojka koja osvaja skromnošću i smire-
nošću i zrači ogromnom snagom. Osim što je istrčala polumaraton i maraton 
za našu djecu, trčala je Jovana i za sve koji se bore protiv opakih bolesti i 
svojim primjerom pokazala koliko je važno biti istrajan. Ali kao da to nije 
bilo dovoljno čudesno, uspjela je Jovana i da se najveći svih vremena, Novak 
Đoković, potpiše na zastavu Udruženja roditelja “Iskra”. Hvala Jovani, hvala 
Novaku. Zastava će krasiti zidove Roditeljske kuće “Iskra”. I kao što je No-
vak sjajan u svakom pogledu: uporan, hrabar, izdržljiv i nikad ne odustaje, 
tako će i zastava stalno biti motiv više za našu djecu u borbi protiv bolesti. 
I poruka da ništa nije nemoguće ako te vodi srce. Ponosni smo na Jovanu.



GODIŠNJI BILTEN UDRUŽENJA RODITELJA DJECE OBOLJELE OD MALIGNIH BOLESTI „ISKRA“         BROJ 11/2026.78

PONOSNI NA…

Povelja za Roditeljsku kuću “Iskra”
„EuroBlic“ i “Srpskainfo” uručili su Roditeljskoj kući „Iskra“ povelju kao znak zahvalnosti za sve što svakodnevno čini 
za djecu i njihove porodice. Roditeljska kuća „Iskra“ mjesto je gdje se bolest ne uljepšava, ali se ljudskost nikada ne 
gubi. To je kuća gdje se bolest ne krije, ali se nježnost ne povlači. Gdje se svako jutro budi ista želja, da mali borci 
imaju bar malo lakši dan, a njihovi roditelji osjećaj doma, iako su daleko od svog. Upravo tu, gdje se život ne predaje, 
„EuroBlic“ i “Srpskainfo” poželjeli su da makar za trenutak olakšaju teret koji ove porodice nose. I podrže Roditeljsku 
kuću „Iskra“.

MladiCe 
Udruženje roditelja “Iskra” postoji upravo zbog njih. Zbog mladih koji su se 
borili i izborili sa karcinomom u djetinjstvu. Ti mali, a veliki lavovi i lavice. Borili 
su se kao djeca i izborili. Da postoji mogućnost rado bismo izbrisali sve njihove 
brige i probleme. Ali ne možemo. Ono što možemo jeste da im kažemo da ih 
volimo i da smo uvijek tu za njih i postojimo upravo zbog njih. Da nam se jave 
ako imaju pitanja i probleme da pokušamo da ih zajedno riješimo.

DAN SJEĆANJA

Danas je Međunarodni dan paljenja svijeća (Worldwide Candle Lighting Day), dan kada se sjećamo 
prerano prekinutih života djece i mladih. Svih onih malih anđela koji su otišli prerano. Dan kada se 
sjećamo nedosanjanih snova, maštanja. Dan kada i najrječitiji ostaju bez riječi. Mnoge priče su ostale 
neispričane, a zagrljaji su ostali prazni. Osmijeh je utihnuo. Često pogledamo u nebo i zapitamo se: Da 
li je moralo baš tako? 

Šaljemo malim anđelima svjetlost ovih svijeća, svoje najiskrenije misli. Nismo zaboravlili našu djecu ko-
jima je opaka bolest prekinula djetinjstvo. Djecu koja nisu više s nama na zemlji, ali su ostala u srcima 
svih nas koji smo kratko bili dio njihovih života dok smo se družili u Roditeljskoj kući. Sjećamo se danas 
Viktora I., Bojane, Viktora S., Tamare, Jovane, Aleksandra, Uroša, Nenada, Stefana K., Anđele, Stefana 
B., Lane, Ivane, Dunje, Nemanje B., Filipa, Sofije, Dominika, Petra i Nemanje Đ. Počivali u miru.

Danas je dan posvećen porodicama koje nose nevidljive ožiljke, ali i dalje stoje i dišu, vole i pronalaze 
snagu da idu dalje i čuvaju uspomene kao najdragocjenije blago. Jer one i jesu najdragocjenije blago.

Uvijek dragi gosti

Danas smo u Roditeljskoj kući uži-
vali u posjeti nama dragih dr Jelice 
Predojević Samardžić i dr Jelene 
Roganović, vrhunskih stručnjaka u 
pedijatrijskoj onkologiji.  

OŠ „Miloš  
Crnjanski“

Kišni dan uljepšali su nam drugari 
iz OŠ „Miloš Crnjanski“ Banja Luka. 
Donijeli su nam mnoštvo divnih i 
jako korisnih poklona za našu Ro-
diteljsku kuću „Iskra“. Hvala.

Udruženje Rusa 
„Romanovi”

Roditeljsku kuću posjetili su članovi 
Udruženja Rusa u Republici Srpskoj 
„Romanovi”. Najmlađi članovi našeg 
udruženja uručili su zahvalnicu gos-
podinu Igoru Kotjelnikovu i zahval-
nicu mladim članovima Udruženja 
„Romanovi”. Saradnja se nastavlja... 
Spasibo. 

Udruženje PIPOL

Amra Saračević, predsjednica 
Udru ženja PIPOL, je u Roditeljsku 
kuću osim vedrog osmijeha i pozi-
tivne energije donijela našim ma-
lišanima i prigodne poklone. Raz-
mjena ideja i planova je obostrano 
korisna u cilju pružanja pomoći 
mališanima trenutno oboljelim od 
malignih bolesti i njihovim poro-
dicama, kao i onima koji su svoju 
najznačajniju životnu bitku izvoje-
vali. Svoj oboljeloj djeci želimo što 
brži i lakši oporavak. I naravno želi-
mo da se nikada nikom ne desi rak. 

„Rana jesen“ 

Udruženje penzionisanih prosvjet-
nih radnika “Rana jesen” dođu kod 
nas kada nam se približavaju važni 
datumi i donesu nam prigodne po-
klone. I ove godine posjetili su nas 
povodom Vaskrsa i povodomno-
vogodišnjih praznika i obradovali 
djecu i roditelje. Hvala od srca i na 
posjeti i na poklonima.

FK „Borac“

Hvala fudbalerima FK „Borac“, Ba-
nja Luka što su došli u Roditeljsku 
kuću „Iskra“ i obradovali naše ma-
lišane. U ovoj utakmici zdravlja, 
hrabrosti i borbe za život vode naši 
mališani 1.000.000:0. Ali osim 
posjete Roditeljskoj kući fudbale-
ri su razveselili još jednog našeg 
hrabrog borca – Sofiju, koja vrlo 
borbeno podržava FK “Borac”. Fud-
baleri su je nagradili potpisanim 
dresom, a Sofija je njima poklonila 
svoju knjigu. U životu je važno biti 
BORAC.

AmCham BiH
Predstavnici Američke privredne 
komore u BiH (AmCham BiH) po-
sjetili su Udruženje roditelja djece 
oboljele od malignih bolesti „Iskra“ 
u Banja Luci, kao primjer dobre 
prakse koji pokazuje kako humani-
tarne inicijative mijenjaju živote.

Zahvaljujući sredstvima prikuplje-
nim kroz inicijativu AmCham BiH i 
njenih članica tokom 2024. godine, 
„Iskra“ je organizovala rehabilitacio-
ni kamp za djecu i njihove porodice, 
pružajući im podršku, snagu i osje-
ćaj zajedništva.

Roditeljsku kuću ovom prilikom po-
sjetili su i predstavnici kompanije 
m:tel i Nove banke, Jelena Trivan i 
Siniša Adžić, čiji doprinos predstav-
lja snažan primjer društveno odgo-
vornog poslovanja. Naglasili su da 
zajedničko djelovanje i udruživanje 
u pružanju pomoći najranjivijim 
mogu mijenjati društvo nabolje, a 
primjeri poput ovog to i dokazuju.

“Duša djece”

Direktorica Fonda solidarnosti 
“Duša djece” Jasminka Vučković 
posjetila je danas Roditeljsku kuću 
“Iskra” u Banjaluci, u kojoj trenutno 
boravi osam porodica čija se djeca 
liječe od malignih bolesti. Uzaja-
mna podrška i saradnja je primjer 
koliko je važno ujediniti snage s 
ciljem da se roditeljima i djeci pruži 
podrška i pomoć kada im je to naj-
potrebnije. Hvala na posjeti Fondu 
solidarnosti za dijagnostiku i liječe-
nje djece u inostranstvu. Velika je 
sreća za nas jer postojite.

Gerontološki  
centar Banja Luka

Imali smo posebno dirljivu posjetu 
– u Roditeljskoj kući „Iskra“ ugo-
stili smo drage prijatelje, korisnike 
i zaposlene Gerontološkog centra 
Banja Luka. Generacije koje su pro-
živjele život, sa svim svojim rado-
stima i borbama, došle su da pruže 
podršku našoj djeci i roditeljima koji 
se bore s bolešću. Njihove priče, 
osmijesi i riječi ohrabrenja podsjetili 
su nas da snaga zajedništva ne po-
znaje godine. Hvala našim gostima 
na toplini i pažnji koju su donijeli u 
naš dom, kao i na poklonima.

„Bedem“

Najveća sreća je zdravlje naše 
dječice. Zahvaljujemo Pravoslav-
nom muzičkom sastavu “Bedem” iz 
Sombora na podršci predstavljenoj 
kroz note, zvuk gitara i čarobni glas 
prepun riječi ohrabrenja. Hvala i na 
poklonima. „Budi heroj, za heroje“ 
je pjesma za heroje.

Ombudsman za 
ljudska prava BiH 

U susret dječjoj nedjelji posjetili su 
nas predstavnici Ombudsmana za 
ljudska prava BiH koje smo upozna-
li sa radom Udruženja i problemima 
s kojima se susrećemo. Razgovarali 
smo i o mogućnosti buduće saradnje. 

Muzej RS
Naši prijatelji iz Muzeja Republike 
Srpske koji su uz nas od početka 
posjetili su povodom Nedjelje dje-
teta Roditeljsku kuću i donijeli nam 
prigodne poklone. Hvala.

Aktiv žena SNSD

Zahvaljujemo Aktivu žena SNSD 
Teslić, koje su održale tribinu i tom 
prilikom prikupile 2.035 KM. Cijeli 
iznos je uplaćen za djecu oboljelu 
od raka. Hvala od srca.

Radnici NLB 
banke 

Roditeljsku kuću posjetili su dragi 
gosti iz NLB banke Banja Luka. Za-
posleni u banci organizovali su hu-
manitarnu akciju za naše mališane. 
Prikupljena finansijska sredstva 
utrošili su na neophodnu opremu 
za funkcionisanje Kuće. Opremili 
su našu učionicu novom tablom i 
neophodnim namještajem, a do-
bili smo i sušilicu za veš, pomoćne 
krevete za manju djecu, novo suđe 
i male kućne uređaje za mame i 
zvučnik i mikrofon za karaoke ko-
jem su se obradovali mališani. Hva-
la od srca.

Affidea/IMC Banja Luka uručila 
donaciju Roditeljskoj kući “Iskra”
Affidea/IMC Banja Luka i ove godine je, u duhu praznika i društvene odgo-
vornosti, obradovala najmlađe korisnike Roditeljske kuće “Iskra” u Banjaluci, 
uručivši donaciju djeci koja se nalaze na liječenju.

Donaciju je u ime Affidea/IMC Banja Luka uručio medicinski direktor dr Pavle 
Banović, koji je tom prilikom istakao da je podrška djeci i njihovim porodicama 
u najosjetljivijim trenucima obaveza, ali i iskrena želja svih zaposlenih u ovoj 
zdravstvenoj ustanovi.

 - Kao i prethodnih godina, željeli smo da praznike učinimo barem malo ljepšim 
djeci i njihovim roditeljima koji borave u Roditeljskoj kući „Iskra“. Ovakvi ge-
stovi nose snažnu poruku solidarnosti, podrške i nade - poručio je dr Banović.

Iz Affidea/IMC Banja Luka naglašavaju da će i u narednom periodu nastaviti 
sa društveno odgovornim aktivnostima, posebno onima usmjerenim ka djeci i 
porodicama koje prolaze kroz proces liječenja.

„Ljubav, vjera, nada“
Predsjednica Udruženja „Ljubav, vjera, nada“, 
Banja Luka Milijada Crnadak i njena saradnica 
poosjetile su Roditeljsku kuću, a djeci i mama-
ma donijele su prigodne poklone. Hvala na po-
sjeti i ponuđenoj pomoći.  

OŠ “Ivo Andrić” i  
OŠ “Sveti Sava”, Banja Luka
Posjeta direktora i predstavnika OŠ “Ivo Andrić” i OŠ “Sveti 
Sava”, Banja Luka za nas je od posebnog značaja. Djeca obo-
ljela od malignih bolesti pohađaju školu u Roditeljskoj kući 
„Iskra“, ali učitelji i nastavnici dolaze baš iz ove dvije škole. Po-
nosni smo na uspješnu saradnju koju smo ostvarili i koju ćemo 
zasigurno nastaviti i u budućem periodu. A naši školarci su bili 
vrijedni pa su, osim ocjena, od svojih učitelja dobili i novogo-
dišnje paketiće.

Kada se desi problem sa televizo-
rom i djeca ne mogu da gledaju naj-
noviji crtani film, pojavi se Marijin 
Supertata i njegovi Superdrugari 
iz Oštre Luke i poklone televizor i 
druge potrepštine za stanare Kuće 
„Iskra“.  

Donacija Unicredit 
Fondacije  

UniCredit Foundacija je na prijed-
log zaposlenih UniCredit banke Ba-
nja Luka dodijelila našem udruže-
nju novčanu donaciju koja nam je 
uručena na svečanosti u Sarajevu. 

Zaposleni u Marketu AS, Lauš ni-
kada nas ne zaborave. Prvo su nas 
obradovali poklonima povodom 15. 
februara, a onda su povodom pred-
stojećih vaskršnjih praznika rodi-
teljima u Kući donijeli voće, jaja, 
mlijeko... Nisu zaboravili ni farbu 
za jaja da djeca u Roditeljskoj kući 
„Iskra“ što prijatnije dočekaju Va-
skrs. Hvala od srca.   

Milica, Una i Nikola prodavali su 
narukvice koje su sami izradili, a od 
prikupljenog novca kupili su poklo-
ne bolesnim vršnjacima u Roditelj-
skoj kući. Bravo za humanost. 

Na incijativu Tanje Goranović nje-
na firma „Bolero“, Doboj donirala 
je suncobran za dvorište Roditelj-
ske kuće. Djeca na hemoterapiji ne 
smiju direktno na sunce, a sunča-
ni dani nam dolaze. Ova donacija 
nam puno znači. 

Kada se dijete razboli majka se 
pretvara u lavicu, tigricu, slonicu. 
Ma u šta god da treba. Jedino za-
boravi da je žena i dama. A da bi 
dijete bilo srećno mora i majka biti 
lijepa. I onda se pojavi Agencija 
„Aquarius“ da nas podsjeti da smo 
i žene, i dame, i mame i zaposlene 
u Roditeljskoj kući. Agencija „Aqua-
rius“ obradovala je mame i osoblje 
u Roditeljskoj kući higijenskim po-
klon-paketima. Hvala AQUARIUS. 

Zahvaljujemo Magdaleni i Ireni 
Usorac koje su zajedno sa pri-
jateljima i poznanicima prikupili 
poklone i novčana sredstva za Ro-
diteljsku kuću “Iskra” i drugare na 
Odjeljenju dječije hematoonkologi-
je. Hvala svima koji su učestvovali 
u ovoj akciji. 

Studenti Filološkog fakulteta sa 
katedre za srbistiku danas su obra-
dovali djecu u Roditeljskoj kući 
povodom Vaskrsa.  Donijeli su im 
prigodne poklone i pregršt lijepih 
želja za što brže ozdravljenje. 

Samo najbolje  
za našu djecu 

Dobili smo zdrave sokove od firme 
„Kap po kap“ i energetske pločice 
firme „Domestic“. Hvala i Badmin-
ton klubu Banja Luka koji je sve to 
prikupio za naše mališane.  

Zahvaljujemo kompaniji „EOS Ma-
trix“, Sarajevo na kontinuiranoj po-
dršci. Hvala u ime najjačih, hvala 
što činite svijet boljim. 

Humanitarno veče 
„Čupo i Bursa“

Mirko Vujinović je svojim hodo-
čašćem inspirisao i druge da rade 
dobra djela za Udruženje roditelja 
djece oboljele od malignih bolesti 
„Iskra“ i Roditeljsku kuću. Čupo 
se prvo ošišao i kosu poklonio na-
šem udruženju za izradu perika, a 
potom nam je zajedno sa Bursom 
poklonio i muziku. Hvala od srca. 

Zahvaljujemo parohiji Priječani na 
značajnoj pomoći. Još jednom hva-
la i Mirku Vujinoviću na njegovom 
humanitarnom hodočašću. 

Dugogodišnji prijatelj našeg udru-
ženja Brane Srdić donirao je Rodi-
teljskoj kući novčana sredstva koja 
ćemo iskoristiti za potrebe korisnika. 

Divna Jelena iz Švajcarske sa po-
rodicom i prijateljima posjetila je 
Roditeljsku kuću i donijela poklone 
za mame i djecu koji u njoj borave. 
Hvala Jeleni, porodici i prijateljima. 

U našim srcima posebno mjesto 
čuvamo za jednu „Dobru Vilu“ koja 
naše mališane i njihove roditelje 
godinama unazad uvijek obraduje 
za praznike. Veliko hvala Gordani 
Pejčinović i svim dobrim ljudima za 
radost i trenutke sreće koje priušte 
našim mališanima.   

„FRESHWAVE -  
Red Bull FMX Jam“ 
– za „Iskru“

Mali, a veliki heroji iz Udruženja 
roditelja djece oboljele od mali-
gnih bolesti “Iskra”, Banjalukа, koji 
su svoje bitke završili i kroz život 
nastavili da koračaju kao pobjed-
nici, zajedno sa svojim roditeljima 
doživjeli su nezaboravne trenutke 
na “Red Bull FMX Jam” spektaklu 
kao posebni gosti ovogodišnjeg 
“Freshwavea”. Hvala  “Freshwaveu” 
uživali su i djeca i roditelji. 

Zahvaljujemo kompaniji „Perutnina 
Ptuj BiH“ na prijateljskoj podršci, 
toploj ljudskoj riječi i novčanoj do-
naciji. Pravi su primjer društveno 
odgovorne kompanije. Hvala od 
srca.

 „Bherz“ Bad Honnef

U Njemačkoj, u gradu Bad Honnef, 
počelo je da radi humanitarno udru-
ženje  „Bherz“ koje je osnovala naša 
draga Snježana, a koje ima samo je-
dan cilj – da pomogne Roditeljskoj 
kući „Iskra“ u Banjaluci. Veliki broj 
naših ljudi u inostranstvu i ne zna 
da u Banjaluci postoji ovakva kuća 
– siguran dom za djecu oboljelu od 
malignih bolesti i njihove porodice. 
Naša kuća svakodnevno treba po-
moć da bi mogla da funkcioniše i 
pruži podršku najmlađim borcima i 
njihovim roditeljima. Zajedno može-
mo učiniti da nijedno dijete ne bude 

Hvala za podršku youtube kanalu 
„dr zdravko dren“ koji na zabavan 
način obrađuje ozbiljne zdravstve-
ne teme.    

Kako pronaći prave riječi? Srđano-
vu borbu smo pratili i podržavali 
kroz medije. I iz srca se nadali po-
bjedi. Svaka izgubljena bitka nas 
boli, a naročito kada je riječ o mla-
doj osobi i sjajnoj osobi, kao što je 
to bio Srđan. Sigurno je bio srećan 
jer je u svom kratkom životu imao 
ovakve prijatelje koji su se svim sr-
cem borili za njega. Zahvaljujemo 
Planinarskom društvu „Gora“ koji 
su prikupljena sredstva proslijedili 
gdje su najpotrebnija – djeci koja 
se bore protiv raka. A Srđanovim 
najmilijima izjavljujemo najdublje 
saučešće i želimo da pronađu sna-
gu za dalje. Sredstva će mnogima 
pomoći i Srđanova humana misija 
će i dalje trajati. 

samo u svojoj borbi. U toku 2025. 
godine Udruženje „Bherz“ na naš 
račun uplatilo je ukupno 8.586,10 
KM, od čega 2.951,35 KM za na-
bavku osam tableta i PS igara, te 
3.270,15 za zamjenu 17 preostalih 
dotrajalih madraca u apartmanima 
Roditeljske kuće. 

Djeca za djecu

Ima li nešto ljepše? Nema sigurno! 
Učenici JU OŠ „Jovan Dučić“, Šeko-
vići prikupili su prigodne poklone 
za našu djecu - podrška povodom 
Nedjelje djeteta. A naša djeca su se 
obradovala. Hvala drugarima. 

„Agrokombinat“ je donirao Roditelj-
skoj kući „Iskra“ četiri nova madra-
ca, na kojima će naši mališani sa-
njati samo lijepe snove. Hvala.  

Veliko hvala Sari Božić, treneru i 
vlasniku fitnes centra „The Bear’s 
Cave“ iz Prijedora koja je okupila 
svoje članove i prijatelje u huma-
nitarnoj akciji. Prikupili su novča-
na sredstva koja su uplatili našem 
udruženju. Ovo je u fitnes centru 
tradicija da pomažu onima kojima 
je pomoć potrebna. 

Hvala Kolu srpskih sestara „Carica 
Milica“, Derventa koje svake godine 
nađu način da nam doniraju zna-
čajnu količinu kućnih potrepština. 
A najznačajnije je što nam svake 
godine donesu pregršt lijepih želja 
i veliku količinu iskrene podrške.

Postoje tako neke osobe, koje dođu, 
donesu poklone i nestanu. Tako je 
jedna Jelena poklonila novu mašinu 
za veš za Roditeljsku kuću, pokloni-
la i tiho otišla. Mašina za veš u našoj 
roditeljskoj kući radi non-stop, tako 
da je značaj poklona neprocjenjiv! 
Hvala Jeleni od srca. 

Hvala UZDO „Srećica“ što razvijaju 
i njeguju kod mališana osjećaj em-
patije i humanosti. A djeca su naj-
bolji đaci i to odrade najsavršenije. 
Mališani iz Vrtića „Srećica“ vrijedno 
su pravili razne rukotvorine, dok su 
njihovi roditelji pripremali ukusne 
kiflice i keksiće. Sve su to zajedno 
izložili na humanitarnom bazaru, 
a sav prikupljeni novac uplatili su 
djeci oboljeloj od leukemije. Hvala 
od srca svim roditeljima na podršci 
i trudu, kao i svim građanima koji 
su posjetili humanitarni bazar i po-
kazali da zajedno možemo učiniti 
mnogo.  

Da se dobar glas daleko čuje danas 
smo se uvjerili. I ove godine naši 
ukućani dobili su domaću zdravu 
hranu, zimnicu, sredstva za higi-
jenu i ostale kućne potrepštine iz 
Berkovića. Sveštenik Dejan, omla-
dina i parohijani Berkovića su sve 
to prikupili i uz pregršt želja i moli-
tvi za zdravlje naših mališana doni-
jeli u Roditeljsku kuću „Iskra“. Hvala 
od srca.  

U komšiju pa u sunce je stara na-
rodna izreka, i uvijek se pokaže 
tačna. Jutros nam je prvi komšija 
Roditeljske kuće donio poklone 
povodom Božića. Hvala od srca i 
srećni praznici.  

Donacija kose - 
Sara i Anja 

Zlatnim, predivnim glasovima Sara 
i Anja pomogle su da “Zlatni sep-
tembar” obilježimo na sjajan i zla-
tan način, a kao da to nije dovolj-
no, otišle su i korak dalje. Poklonile 
su kosu Udruženju roditelja „Iskra“, 
odnosno, poklonile su dio sebe. Jer 
znaju da je djevojkama i djevojčica-
ma kosa jako bitna, pa žele da po-
mognu onima koji je zbog terapije 
nemaju. 

Pekara „Sunce“ 

Veliku zahvalnost dugujemo Peka-
ri „Sunce“, Srbac koja svakog jutra 
dostavlja našim ukućanima svježi 
hljeb i pecivo za doručak. Hvala od 
srca za podršku. 

„Perutnina Ptuj“

Svaki mjesec „Perutnina Ptuj“, Sr-
bac u Roditeljsku kuću dovozi svje-
že pileće meso od kojeg naše mame 
djeci pripremaju zdrava i ukusna 
jela da brže porastu. Hvala za po-
dršku. 

Ko hoće nađe način..., dio je vrlo 
poznate poslovice. A Milana Ćorda 
uvijek nađe način. Nekada donira 
kosu, a nekada namirnice neop-
hodne za Roditeljsku kuću „Iskra“. 
Ali uvijek nađe način da pomogne 
i obraduje i mališane i njihove rodi-
telje. Hvala Milani i porodici.

Prijateljstvo 

Kada se Ivana razboljela njena drugarica Mia nije znala šta da radi i kako da joj pomogne. Bila je jako mala da shvati 
ozbiljnost svega. Ali je Mia bila dovoljno velika da nama “velikima” održi lekciju iz prijateljstva. Gledajući bajke ona je 
shvatila da će ako pokloni kosu svojoj drugarici Ivani pokloniti snagu, ali i dio sebe. Najveći poklon prijateljstva nije 
stvar, nego pokloniti sebe. Kada drugarica pokloni kosu drugarici, ona ne daruje samo pramenove kose – daruje ljubav, 
podršku, snagu i dio svog bića. To je gest koji govori uz tebe sam, u svemu i uvijek. Kako tada, tako i sada. Nakon dosta 
godina Iva ima svoju predivnu kosu, a Mia je željela da svoju kosu pokloni opet. Ovaj put ne poklanja kosu za svoju 
drugaricu nego za neku novu nepoznatu drugaricu. Jer drugarstvo se ne bira, ono biva i ono traje. 

Hvala od srca i bivšim korisnicima Roditeljske kuće, koji nas i dalje posjećuju i tako sadašnjim roditeljima i djeci 
pružaju podršku. Svrate na razgovor, a nerijetko donesu i uvijek potrebne stvari u svakoj kući, pa tako i u na-
šoj. Zahvalni smo i svima koji nam tokom cijele godine pružaju podršku uplatom sredstava na naš žiro račun ili 
pozivom na humanitarni broj. Za nas oni su heroji koji nam daju snagu da izdržimo u borbi za bolji život djece 
oboljele od malignih bolesti i njihovih porodica.

Posebno moramo da zahvalimo mnogobroj-
nim djevojčicama, ponekom dječaku te svima 
ostalima, koji su svoju kosu donirali za izradu 
perika i tako vratili osmijeh na lice mnogim 
djevojčicama. Hvala frizerkama Nikolini Kri-
vokući i Mladenki Bajić kao i drugim mnogo-
brojnim frizerima koji ulažu nesebičan trud i 
rad. I kada imaju vremena, i kada nemaju vre-
mena, oni ga izmisle. Hvala i Udruženju „Srce 
za djecu“ čiji smo partneri u projektu „Moja 
kosa, tvoja kosa“.  

Vlasuljarska radionica Udruženja „Srce za 
djecu“ u 2025. godini za naše udruženje izra-
dila je šest besplatnih perika kojima ste doni-
rajući kosu našim djevojčicama Ivani, Andrija-
ni, Isidori, Ađeli, Matei i Loreni vratili osmijeh 
na lice. 

Da bi u Roditeljskoj kući sve bilo 
spremno za Djeda Mraza, pobri-
nule su se  Marina i Maja iz „Ati-
na Events“, Gradiška. Njhove div-
ne dekoracije čine da decembar u 
Roditeljskoj kući „Iskra“ bude još 
čarobniji. Iako su i naši drugari iz 
Kuće vrijedno pomagali, najveća 
zahvalnost ide Matei koja je naša 
drugarica, ljepotica, umjetnica i 
prava mala čarobnica. Ona nam 
uljepša dan svaki put kada navrati. 
Hvala i mami Neveni i drugaru Ma-
tiji. Iskrice iskre. 

Kompanija Master BC i ove godine 
je s mnogo ljubavi i pažnje za sve 
naše mališane u Roditeljskoj kući i 
na Odjeljenju dječje hematoonko-
logije pripremila posebne paketiće 
prema njihovim željama. Hvala im 
od srca. 

Kompanija EuroExpress brza po-
šta i ove godine obradovala je sve 
mališane koji se trenutno liječe od 
malignih bolesti na Odjeljenju dječ-
je hematoonkologije. Hvala od srca 
za podršku i radosne osmijehe. 

Pripreme za dolazak Djeda Mraza 
nastavljene su, baš kako je i običaj, 
kićenjem jelke koju smo na poklon 
zajedno sa nakitom i lampicama 
dobili od radnika „Alea partners“. 
Hvala. 

Praznici su sve bliže i treba se pri-
premiti. Napraviti poslastice, oči-
stiti kuću. Jer kod kuće se mora 
osjetiti ljubav i toplina. A u Rodi-
teljskoj kući iskre ljubavi i topline 
se osjete na sve strane.

Decembar u Roditeljsku kuću i na Odjeljenje dječje hematoonkologije svake godine donese posebnu čaroliju. Željom, 
voljom i zalaganjem dobrih ljudi naši mali heroji tada zaborave na sve teškoće. I više ne pitaju za leukocite, trombo-
cite, terapije i preglede nego - dolazi li možda danas Djeda Mraz. Mnogi od vas potrudili su se da praznično vrijeme 
u našoj kući i na Odjeljenju bude ispunjeno dječjom radošću. Hvala vam za njihovu sreću i osmijehe jer kad se oni 
nasmiju zvijezde zaplešu i sunce zasja posebnim sjajem.

A oni se vesele baš svakom paketiću koji stigne i neumorno ih otvaraju. U svakome od njih sigurno ima baš ono nešto 
što im još nedostaje. A bilo je svega – igračaka, slatkiša, knjiga, odjeće, igara, kocaka, kozmetike... spisak je beskra-
jan, a našlo se ponešto i za naše mame. 

Hvala od srca svima na ljubavi, volji, želji i trudu koje su uložili da bi ispunili smijehom i radošću Roditeljsku kuću.  

Hvala Rotarakt klubu Banja Luka 
Gloria na čarobnim trenucima. Dje-
ca će ih pamtiti.

Jedna divna Fedora pojavila se 
u Roditeljskoj kući i poklonima i 
paketićima obradovala mališane. 
Hvala.

Drugari iz JU Srednjoškolski centar 
“Čelinac” došli su nam u posjetu i 
donijeli paketiće za djecu iz Rodi-
teljske kuće „Iskra“. Hvala divnoj 
djeci i nastavnicima koji su uče-
stvovali u ovoj akciji. 

Hvala predsjedniku Vlade Repu-
blike Srpske Savi Miniću koji je 
mališanima oboljelim od malignih 
bolesti za predstojeće praznike po-
klonio knjige, zdrave slatkiše i voće. 

Djecu na Odjeljenju dječje hemato-
onkologije ravno sa krova posjetio 
je pravi pravcati Djeda Mraz. Dim-
njak je bio začepljen pa je morao sa 
krova. Neprocjenjivo je bilo vidjeti 
osmijehe na njihovim licima, osmi-
jehe majki i zaposlenih na odjelje-
nju. Kako je malo potrebno za dječ-
ju sreću, a oni su to malo donijeli. 
Djeda Mraz ili Dobri Duh ili Dobri 
Mirko je imao pomagače u vidu 
kolega vilenjaka Srđana, Gorana i 
Dragana. Oni su danas na trenutak 
izbrisali tugu i stavili široki osmijeh 
na dječja lica. 

Djeda Mraz je bio darežljiv i prema 
djeci koju je sreo sprat ispod i oko 
bolnice. Jer djeca koja su oko bol-
nice su zaslužila bar poklon. Naše 
želje su da djecu što rjeđe viđamo 
u bolnici, a često po igralištima. 
Hvala Mirko, Srđane, Dragane i Go-
rane, djeca ovo sigurno nikad neće 
zaboraviti.

Pisma podrške, kućne potrepštine i 
slatkiši da za mališane u Roditelj-
skoj kući “Iskra” stigli su iz JU SŠC 
“Mihajlo Pupin”, Derventa. Hvala 
svima koji su učestvovali u ovoj 
akciji.

Dugogodišnja podrška Udruženju 
„Iskra“ od UniCredit Bank Banja 
Luka je nastavljena. Ovoga puta 
stigla je u najslađem obliku - u vidu 
100 novogodišnjih paketića! Pake-
tići su poklon radnika banke, koji 
su ih pripremili zajedno sa svojom 
djecom. A sve sa ciljem da pošalju 
ljubav i podršku našim mališanima 
i da im pokažu da nisu sami u teš-
kom periodu! Hvala UniCredit!

Zaposleni ATV Banja Luka obra-
dovali su naše mališane prigodnim 
poklonima. Hvala od srca. I veliko 
hvala što uvijek imate vremena da 
izvještavate o nama, i nađete vrije-
me za nas u moru dešavanja.

„Alea partners“ naše mališane 
obradovala je poklonima pripre-
mljenim baš za njih. 

 „Vapeshop“ je i ove godine djecu u 
Roditeljskoj kući „Iskra“ obradovao 
sjajnim poklonima. Hvala. A djeca 
imaju zadatak da dobro ručkaju i 
porastu kao ovi sjajni momci.

Danas su članovi IPA RK BANJA 
LUKA doveli pravog, pravcatog 
Djeda Mraza na Odjeljenje dječje 
hematoonkologije i u Roditeljsku 
kuću „Iskra“. Djeda Mraz nije djecu 
pitao da li su bila dobra, jer već zna 
da su naša djeca ne dobra, nego 
najbolja i odmah su svi dobili pa-
ketiće. Mališani su Djeda Mraza 
dočekali uz širok osmijeh, a dogo-
vorili su se lako da sljedeće godine 
Svetog Nikolu i Novu godinu čekaju 
kod kuće. 

„Pole Sport Studio“ svake godine 
donese našim mališanima divne i 
vrlo korisne paketiće. Svako dijete 
dobije paketić upakovan sa puno 
pažnje i ljubavi i baš po svojoj želji. 
Hvala što činite da ovaj čarobni de-
cembar bude još čarobniji. 

David Kojčinović, možemo slobod-
no reći “naš pjesnik”, nije nas ni 
ovog puta zaobišao. Došao je i do-
nio djeci novogodišnje paketiće. U 
maju nam je poklonio sredstva od 
promocije knjige “Pjesme o pjesma-
ma”, a već godinama nam poklanja 
novogodišnje paketiće. A do slje-
dećeg susreta možemo da uživamo 
u “Pjesmama o pjesmama”. Hvala 
Davide. 

Gotovo da nema dječaka koji ne 
mašta da vozi dvotočkaš, ali ništa 
manje ne maštaju ni djevojčice. Da-
nas su im se želje na trenutak ispu-
nile, a sreći nije bilo kraja. „VooDoo 
Free Riders BL“ su i ove godine doš-
li sa prikolicom punom paketića. 
Srca djece, ali i vozača motora jed-
nako su treperila i poskakivala od 
sreće. Na trenutak nisu postojali ni 
bolnica, ni strah niti bilo šta u vido-
krugu, osim sreće. Često se pitamo 
koliko košta dječja sreća? Mi rodi-
telji radimo sve da je postignemo 
kod djece, a naročito kada je dijete 
bolesno. I nismo našli koliko košta! 
Ali „VooDoo Free Riders BL“ su pro-
našli način kako da učine srećnim 
svako dijete do koga dođu. A došli 
su do stotine bolesne djece u toku 
ove nedjelje. Banja Luka je pono-
sna jer ima ovoliki broj mladih i hu-
manih ljudi, koji su spremni danima 
da se pripremaju da bi došli do sva-
kog djeteta i donijeli mu osmijeh na 
lice, poklon u ruke, a roditeljima i 
nama odraslima nadu da dobrota i 
humanost i te kako postoje u na-
šem okruženju. Ko je vidio Milija-
nov osmijeh kada je ugledao kaci-
gu, vidio je šta znači sreća. Hvala 
„VooDoo Free Riders BL“.

Hvala drugarima iz Produženog bo-
ravka “Kliker” iz Nove Varoši. Dru-
gari i njihovi roditelji prikupljali su 
paketiće koje su poklonili drugari-
ma u Roditeljskoj kući „Iskra“. Hvala 
od srca.

Zaposleni Univerziteta u Banjoj 
Luci donijeli su novogodišnje pa-
ketiće našim mališanima. Paketići 
su brižljivo birani za svako dijete. 
U skladu sa uzrastom i dječjim že-
ljama. A svaki paketić je sadržavao 
i vrlo korisne stvari kojima se na-
ročito obraduju roditelji. Hvala na 
posjeti, poklonima i pažnji koju ste 
nam poklonili.

Dr Nenad Stevandić nas je posjetio 
i ove godine, i obradovao naše ma-
lišane novogodišnjim paketićima. 
Hvala na kontinuiranoj podršci.

Drugari iz OŠ „Dositej Obradović“ 
su nas posjetili i obradovali novo-
godišnjim paketićima. Hvala.

Učenici Gimnazije Banja Luka - je-
zički smijer su bili vrijedni i humani. 
Na inicijativu razrednice Jelene pri-
kupili su prigodne poklone za čla-
nove našeg udruženja. Hvala.

Hvala IHTIUS na kontinuiranoj po-
dršci. Sa vama su praznici ugodniji. 

Jovana Maglov posjetila nas je sa 
prijateljima i obradovala djecu u 
Roditeljskoj kući novogodišnjim 
poklonima i novčanom donacijom. 
Svako dijete dobilo je paketić na-
mijenjen baš njemu, a u paketiću 
baš ono što je poželjelo. Jovana je 
već pokazala da posjeduje veliko 
srce jer je u septembru donirala 
kosu za naše djevojčice. 

Humanitarna organizacija „Budimo 
ljudi“ sve nas uči da jednostavno 
budemo ljudi! Svake godine Djeda 
Mraz se pojavi u Roditeljskoj kući 
i obraduje naše mališane. Jako je 
lijep osjećaj „budimo ljudi“!

Odjeljenje za brigu o porodici i de-
mografiji, Odjeljenje za društvene 
djelatnosti Gradske uprave Banja 
Luka i Duško Tadić obradovali su 
naše mališane novogodišnjim pa-
ketićima. Hvala od srca.  

Djeda Mrazovi dolaze sa svih stra-
na, a u Roditeljsku kuću ovaj put 
stigli su na kvadovima. ATV klub 
Petrićevac i ove godine obrado-
vao je naše mališane paketićima. 
A osim toga svima koji su poželjeli 
da se provozaju na kvadu, želju su 
ispunili. Dvorište naše kuće ispu-
nili su veseljem i dječjom grajom. 
Hvala. 

članovima „Oldtimer Club Prnjavor“ 
koji su ove godine novogodišnjim 
paketićima obradovali djecu u Ro-
diteljskoj kući „Iskra“. Osim pake-
tića donijeli su iskrene osmijehe, 
radost i barem na trenutak bez-
brižnost u dane koji za našu djecu i 
njihove porodice nisu laki.

Porodice Sarić i Ivanović iz Prnjavo-
ra donirali su mamma i djeci zdrave 
sokove, sredstva za higijenu, koz-
metiku,  paketiće... Hvala Sarići i 
Ivanovići.

 I ove godine Milica i njeni prijatelji 
djeci u Roditeljskoj kući pripremili 
su divne poklone. A našlo se tu i 
igračaka za našu igraonicu.

Roditelji drugara iz jasličke grupe 
JU DV „Naša radost“, Srbac zajed-

Kompanija „m:tel“ je i ove godine, 
u duhu dugogodišnje tradicije, re-
alizovala donaciju nikoljdanskih 
paketića za djecu oboljelu od ma-
lignih bolesti koja borave u Rodi-
teljskoj kući „Iskra“ i na Odjeljenju 
dječje hematoonkologije UKC Re-
publike Srpske. 

Naša djeca su bila dobra i predobra 
te im je Djeda Mraz došao i u speci-
jalnom autu. Od srca zahvaljujemo 

no sa vaspitačima Anom i Violetom 
pripremili su i donijeli prigodne po-
klone drugarima u Roditeljsku kuću 
„Iskra“. Hvala.

Hvala porodici Šarić na posjeti i po-
klonima. Hvala i Slavici iz Austrije i 
njenim prijateljima na poklonima i 
podršci. 

U susret novogodišnjim praznici-
ma, predstavnici ATOS BANK po-
sjetili su Roditeljsku kuću „Iskra“ 
i obradovali djecu novogodišnjim 
paketićima i kozmetičkim proizvo-
dima. Posebnu pažnju posvetili 
su majkama, kojima su donirali 
prirodnu kozmetiku ručne izrade, 
nastalu zahvaljujući inicijativi i an-
gažmanu naše koleginice, s ciljem 
da im pružimo trenutke njege, pa-
žnje i podrške. Vjerujemo da male 
geste mogu imati veliki značaj i da 
su solidarnost, humanost i zajed-
ništvo posebno važni u prazničnim 
danima.

Naša prijateljica Neda svake godi-
ne obraduje djecu u Roditeljskoj 
kući poklonima napravljenim baš 
za njih. Uvijek se potrudi da sva-
kom djetetu ispuni želju koju je 
zaželjelo i da mu donese komadić 
sreće. I svake godine njeni poklo-
ni izmame osmijeh na dječja lica. 
Hvala puno.

Fejsbuk grupa „Budi i ti Djeda 
Mraz“ u decembru organizuje isto-
imenu akciju u kojoj su ove godine 
učestvovala i djeca iz Roditeljske 
kuće „Iskra“. Oni su svoje skromne 
želje napisali, a onda su im ljudi 
dobrog srca te želje ispunili. Svi po-
kloni stigli su na vrata Roditeljske 
kuće „Iskra“, pronašli svoje vlasni-
ke i jako obradovali djecu i jednu 
mamu. Hvala na sjajnoj ideji.

Koliko znači podrška znaju najbo-
lje oni koji su prošli kroz Roditelj-
sku kuću. A zna i Renata Railić. Uz 
pomoć poznanika, prijatelja i ljudi 
dobrog srca i ove godine je za Rodi-
teljsku kuću i Odjeljenje dječje he-
matoonkologije prikupila paketiće, 
sredstva za čišćenje, prehrambene 
namirnice, školski pribor, ličnu higi-
jenu i novčana sredstva. Po ko zna 
koji put Derventa je pokazala da 
ima veliko srce. Hvala dobri ljudi. 

I da ne zaboravimo spomenuti kompaniju „Mlijekoprodukt“, Kozarska Dubica 
koja je i ove godine obradovala mališane mliječnim paketima, radnike „Kon-
zuma“, vrtić „Zvjezdica“, ministra rada i boračko-invalidske zaštite, firmu „co-
dahy“, Jelenu koja u ime gospodina iz Njemačke svake godine našim mališani-
ma uruči novčanu donaciju i sve ostale koji su tokom novogodišnjih i božićnih 
praznika u Roditeljsku kuću donijeli paketiće i druge poklone, a uz njih veselje, 
sreću i radost. Hvala svima.

Posebno hvala porodici Đukić koja je u Nemanjino ime našim mališanima 
donijela novogodišnje paketiće, kako je on to činio svih ovih proteklih go-
dina. 

Moramo spomenuti i Jovana, Sinišu, Nou, Lorenu i Jelenu koji su nekada 
boravili u našoj kući. Oni su svojim drugarima koji sada vode bitke protiv 
bolesti uz poklone donijeli i nadu u ozdravljenje.        

A za kraj godine uz ukusne kolače koje su za naše mame i djecu s ljubavlju 
pripremili zaposleni u „Courtyard by Marrio�“, Banja Luka: 

Djeci oboljeloj od malignih bolesti želimo brz oporavak, kao i djeci oboljeloj 
od svih drugih bolesti.  

Roditeljima bolesne djece želimo snagu da sve izdrže. 

Zdravstvenim radnicima želimo svako dobro.

Posebnu zahvalnost dugujemo našim donatorima i volonterima.

Srećna Vam Nova, 2026. godina!

Život djece oboljele od raka i njihovih porodica nije nimalo lak. U jednom trenutku nam se cijeli svijet sruši i mi poku-
šavamo da ga sastavimo od komada koji su ostali. Podrška porodice i prijatelja nam daje snagu za dalje. Ali podrška 
apsolutno nepoznatih ljudi nam daje krila.  

Tokom cijele godine, a naročito u ovim prazničnim danima, naša djeca obasuta su pažnjom i poklonima. A mi kupimo 
vašu pozitivnu energiju koju nam nesebično dajete, koristimo je u svojim borbama i očekujemo ništa manje nego 
pobjedu.  

Hvala svima vama koji svoje vrijeme, novac i trud poklanjate nama i našoj djeci. 

Hvala što svoju djecu učite empatiji i darivanju. 

Ono što darujete nepoznatoj djeci koja prolaze ili su prošla kroz tešku bolest, mnogo je više od poklona. Za nas je to 
djelo ljubavi, koja ima snagu da liječi i oporavi. Uz vašu podršku možemo i moramo uspjeti.

Hvala svima.

Vaša ISKRA



Broj je aktivan za korisnike m:tel, BH Telecom i HT Eronet mreže

KAKO POMOĆI

Udruženje roditelja „Iskra“ nema stalan izvor finansiranja 
i veliki broj svojih aktivnosti sprovodi pomoću donacija. 
Naš rad usmjeren je na brigu i podršku  oboljeloj dje-
ci i njihovim roditeljima kada je to najpotrebnije. Vaša 
velikodušnost pomoći će nam da pomognemo još većem 
broju djece i porodica. 

Sredstva za pomoć aktivnostima Udruženja i funkcionisa-
nje Roditeljske kuće „Iskra“ možete uplatiti na žiro račun:

Uplate iz BiH:

Žiro račun broj: 1610000123350061

Raiffeisen bank d.d. BiH

Uplate iz inostranstva:

IBAN: BA391610000123350061

SWIFT: RZBABA2S

Raiffeisen bank d.d. BiH

UniCredit bank Banja Luka

Žiro račun broj: 55172202204787408

ISSN 2831-0721

facebook/udrrodiskrabl www.iskrabl.com


